
Xülasə 

       Bu məqalədə Azərbaycan Respublikasının regionlarında son illərdə müşahidə olunan 

demoqrafik dəyişikliklər kompleks şəkildə təhlil edilir. Demoqrafik göstəricilər – əhalinin say 

artımı, doğum və ölüm səviyyələri, miqrasiya, yaş və cins strukturu, eləcə də urbanizasiya 

tendensiyaları əsasında aparılan analiz, ölkənin regionları üzrə demoqrafik mənzərənin 

müxtəlifliyini əks etdirir. Tədqiqatda qeyd olunur ki, əhalinin ümumi artım tempinə baxmayaraq, 

bu artım əsasən Bakı şəhəri və Abşeron iqtisadi rayonu kimi inkişaf etmiş ərazilərdə 

cəmləşmişdir, halbuki dağlıq və sərhədyanı regionlarda əhalinin azalması və gənc nəsil arasında 

miqrasiya halları daha çox müşahidə olunur. Məqalədə xüsusi olaraq doğum səviyyəsindəki 

enmənin və orta ömür müddətinin artmasının bir sıra regionlarda əhalinin yaşlanması ilə 

nəticələndiyi göstərilir. Bu tendensiya əmək qabiliyyətli əhali kateqoriyasının azalması və sosial 

təminat sisteminə düşən yükün artması ilə müşayiət olunur. Digər tərəfdən, bəzi regionlarda 

nisbətən yüksək doğum səviyyəsi və şəhərləşmə proseslərinin sürətlənməsi nəticəsində sıxlıq, 

infrastruktur çatışmazlığı və sosial xidmətlərə tələbatın artması kimi yeni çağırışlar meydana 

çıxır. Tədqiqat həmçinin miqrasiya axınlarının tənzimlənməməsinin regionlararası 

bərabərsizlikləri dərinləşdirdiyini, iqtisadi imkanlardan və sosial xidmətlərdən qeyri-bərabər 

istifadə hallarını gücləndirdiyini əsaslandırır. Məqalədə əldə olunan nəticələr əsasında 

demoqrafik siyasətin regionlara yönəlik daha diferensial yanaşmalar əsasında aparılmasının 

zəruriliyi vurğulanır. Xüsusilə, az əhalili və iqtisadi cəhətdən zəif regionlarda doğumun 

stimullaşdırılması, sosial rifahın artırılması, əmək bazarının genişləndirilməsi və əhalinin yerli 

mühitdə saxlanılmasına yönəlmiş məqsədyönlü proqramların həyata keçirilməsi tövsiyə olunur. 

Bu tədqiqat regional inkişaf strategiyalarının təkmilləşdirilməsi və əhalinin dayanıqlı inkişafına 

nail olunması baxımından nəzəri və praktiki baxımdan mühüm əhəmiyyət daşıyır. 

       Açar sözlər: əhali, demoqrafik proseslər, doğum, ölüm, təbii artım, nikah və boşanma, 

reproduktiv-fertil yaş, əhalisakinliyi, demoqrafik siyasət. 

Abstract 

       This article presents a comprehensive analysis of recent demographic changes observed in 

the regions of the Republic of Azerbaijan. Based on key demographic indicators—population 

growth, birth and death rates, migration, age and gender structures, and urbanization trends—the 

study reveals the regional diversity of the country's demographic landscape. Despite an overall 

population increase, the study highlights that growth is mainly concentrated in developed areas 

such as Baku and the Absheron economic region, while mountainous and border regions 

experience population decline and higher rates of youth migration. The article particularly 

emphasizes that declining birth rates and increasing life expectancy have led to population aging 

in several regions. This trend results in a reduction in the working-age population and increased 

pressure on the social security system. On the other hand, in some regions, relatively high birth 

rates and accelerated urbanization have brought new challenges such as overcrowding, 

insufficient infrastructure, and growing demand for social services. The study also shows that 

unregulated migration flows deepen interregional disparities and reinforce unequal access to 

economic opportunities and social services. Based on these findings, the article stresses the need 

for a more differentiated regional demographic policy. Specifically, it recommends 

implementing targeted programs to stimulate birth rates, improve social welfare, expand the 

labor market, and retain the population in sparsely populated and economically weaker.  regions. 

This research holds significant theoretical and practical value for enhancing regional 

development strategies and achieving sustainable demographic progress. 

       Keywords: population, demographic processes, birth, death, natural increase, marriage and 

divorce, reproductive age, population settlement, demographic policy. 

Резюме 

       В данной статье проводится комплексный анализ демографических изменений, 

наблюдаемых в регионах Азербайджанской Республики в последние годы. На основе 

таких демографических показателей, как рост численности населения, уровни 

рождаемости и смертности, миграция, возрастно-половая структура и тенденции 

урбанизации, раскрывается региональное разнообразие демографической картины страны. 

Несмотря на общий рост численности населения, в исследовании подчёркивается, что этот 

прирост в основном сосредоточен в таких развитых зонах, как город Баку и 

экономический район Абшерон. В то же время в горных и приграничных регионах 

наблюдается сокращение численности населения и усиление миграции среди молодёжи. 

Особое внимание уделяется снижению уровня рождаемости и увеличению средней 

продолжительности жизни, что приводит к старению населения в ряде регионов. Эта 

тенденция сопровождается уменьшением численности трудоспособного населения и 

ростом нагрузки на систему социального обеспечения. В то же время, в некоторых 

регионах ускоренная урбанизация и высокая рождаемость создают новые вызовы в виде 

перенаселенности, нехватки инфраструктуры и растущего спроса на социальные услуги. 

Исследование также указывает на то, что нерегулируемые миграционные потоки 

усиливают межрегиональные неравенства и приводят к неравномерному доступу к 

экономическим возможностям и социальным благам. На основании полученных 

результатов подчёркивается необходимость дифференцированного подхода в проведении 

демографической политики на региональном уровне. В частности, рекомендуется 

реализация целевых программ по стимулированию рождаемости, улучшению социальной 

защиты, расширению рынка труда и закреплению населения на местах в малонаселённых 

и экономически слаборазвитых регионах. Исследование имеет важное теоретическое и 

практическое значение для совершенствования стратегий регионального развития и 

обеспечения устойчивого демографического роста. 

       Ключевые слова: население, демографические процессы, рождаемость, смертность, 

естественный прирост, брак и развод, репродуктивный возраст, оседлость населения, 

демографическая политика. 

 

         Giriş 

        Azərbaycan Respublikasının başlıca məhsuldar qüvvələrini və ölkə iqtisadiyyatının iş 

qüvvəsi ilə təmin edilməsinin əsasını təşkil edən əhalinin təbii təkrar istehsalının əsas 

göstəricilərinin (əhalinin doğum, ölüm, təbii artım, nikah və boşanma səviyyəsi) durumunu və 

ona təsir edən amillərin aşkara çıxarılıb qiymətləndirilməsinə dair konkret demoqrafik siyasət 

tədbirlərinin işlənib hazırlanmasına ehtiyacın olması bu məqalənin yazılmasını zəruri etmişdir. 

Bu zərurəti nəzərə alaraq, məqalədə dünya regionlarında müşahidə olunan əsas demoqrafik 

dəyişikliklər, yeni meyllər və reallıqlar sistemləşdirilərək, bu proseslərin Azərbaycanda da təsir 

imkanları elmi əsaslarla qiymətləndirilmişdir. Azərbaycanda demoqrafik sabitliyin qorunması 

üçün aşağıdakı istiqamətlər üzrə tədbirlər aktuallaşır: 

• Gənc ailələrə sosial dəstək mexanizmlərinin gücləndirilməsi; 

• Doğumu təşviq edən maddi stimullar və sosial paketlər; 

• Əyalətlərdə məşğulluğun və sosial infrastrukturun gücləndirilməsi ilə daxili miqrasiyanın 

qarşısının alınması; 

• Miqrasiya axınlarının səmərəli tənzimlənməsi və əmək bazarına inteqrasiyanın təmin 

olunması. 

       Müasir dünyada demoqrafik vəziyyət və reallıqlar  

       Qloballaşma, texnoloji inkişaf, urbanizasiya və sosial transformasiyalar fonunda müasir dövr 

demoqrafik proseslər baxımından çoxşaxəli və dinamik bir mərhələyə daxil olub. Dünyanın 

müxtəlif regionlarında əhali artımı, yaş strukturu, miqrasiya axınları, doğum və ölüm səviyyələri 

kimi demoqrafik göstəricilər ciddi dəyişikliklərə məruz qalır [16]. Bu dəyişikliklər qlobal 

siyasətə, iqtisadi inkişafa, əmək bazarına və sosial rifaha birbaşa təsir göstərir. Hər bir regionun 

demoqrafik reallıqları spesifik xüsusiyyət daşısa da, müəyyən ümumi tendensiyalar da 

formalaşmaqdadır. Müasir dünyada əhalinin artım səviyyəsində dərin qeyri-bərabərlik müşahidə 

olunur. Birləşmiş Millətlər Təşkilatının proqnozlarına əsasən, XXI əsrin ortalarında dünya 

əhalisinin böyük hissəsi Afrika və Asiya regionlarında cəmlənəcəkdir. Bu, inkişaf etmiş 

ölkələrdə doğum səviyyəsinin azalması və əhali qocalmasının fonunda baş verir. Belə ki: 

• Avropa İttifaqında orta doğum səviyyəsi 1.5 uşağa enmişdir (əvəzləyici səviyyə – 2,1); 

• Afrika ölkələrində bu göstərici 4–6 arasında dəyişir; 

• Şərqi Asiyada (Çin, Cənubi Koreya, Yaponiya) əhali sayı azalma mərhələsinə keçmişdir. 

      Əhalinin yaş strukturunda baş verən dəyişikliklər xüsusilə inkişaf etmiş ölkələrdə əmək 

qabiliyyətli yaşda olan əhalinin azalması və pensiya yaşlıların artması ilə müşayiət olunur. Bu: 

• Pensiya və sosial müdafiə sistemlərinə təzyiqi artırır; 

• Əmək bazarında işçi qüvvəsi çatışmazlığı yaradır; 

• Səhiyyə xərclərinin kəskin artımına səbəb olur. 

         Qlobal səviyyədə miqrasiya və urbanizasiya prosesləri demoqrafik mənzərəni dəyişir. 

Şəhərlərə köç, kənd yerlərinin boşalması, miqrant axınının qəbul edən ölkələrin sosial-iqtisadi 

sistemlərinə təsiri müasir demoqrafik təhlilin mühüm aspektlərindəndir. Xüsusilə: 

• Avropa və Şimali Amerikada miqrasiya əhalinin artımını təmin edən əsas mənbədir; 

• Cənub-Şərqi Asiyada urbanizasiya səviyyəsi 60%-i keçmişdir; 

• Yaxın Şərqdə münaqişə zonaları kütləvi məcburi köç və qaçqınlıq doğurur. 

       Avropa qitəsi dünya üzrə ən sürətli yaşlanan əhali strukturuna malik regiondur. Aşağı 

doğum səviyyəsi və ömrün uzunluğu nəticəsində əhalinin orta yaşı durmadan artır. Bu vəziyyət 

sosial təminat sistemlərinə, pensiya fondlarına və səhiyyə sektoruna böyük təzyiq yaradır. 

Əhalinin sayında sabitlik və ya azalma meylləri müşahidə olunur. Bu problemi yumşaltmaq 

məqsədilə bir çox ölkələr miqrasiya siyasətində liberallaşmaya gedir, lakin bu, eyni zamanda 

mədəni inteqrasiya və sosial uyğunlaşma problemlərini də gündəmə gətirir. Asiya dünyanın 

demoqrafik baxımdan ən müxtəlif regionudur. Çin və Hindistan kimi ölkələrdə böyük əhali 

kütlələri və urbanizasiya prosesi diqqətçəkici səviyyəyə çatıb. Çin bir uşaq siyasətinin 

nəticələrini hiss etməkdədir: yaşlanan əhali və azalan işçi qüvvəsi. Hindistanda isə əhali artımı 

davam etsə də, regionlar arasında qeyri-bərabərlik, yoxsulluq və gender fərqləri bu sahədə əsas 

problemlər sırasındadır. Cənub-Şərqi Asiyada isə sürətli şəhərləşmə və əmək miqrasiyası 

demoqrafik dinamikanı formalaşdırır. Afrika dünyada ən sürətli əhali artım tempinə malik olan 

regiondur. Əhalinin yarıdan çoxu 25 yaşdan aşağıdır və bu gənc əhali strukturu həm potensial 

fürsətlər, həm də çağırışlar doğurur. Təhsil, səhiyyə və məşğulluq imkanlarının kifayət qədər 

inkişaf etməməsi sosial və iqtisadi problemlərin dərinləşməsinə səbəb olur. Əgər idarəetmə 

mexanizmləri bu potensialı düzgün istiqamətləndirə bilməsə, gələcəkdə sosial gərginliklər 

qaçılmaz ola bilər. 

       ABŞ və Kanada kimi ölkələrdə əhali artımı əsasən miqrasiya hesabına təmin edilir. Bu 

ölkələrə axın edən immiqrantlar etnik və mədəni müxtəlifliyi artırır, eyni zamanda iqtisadi 

dinamizmin saxlanmasına yardımçı olur. Bununla belə, immiqrasiya məsələsi sosial inteqrasiya, 

vətəndaş hüquqları və milli təhlükəsizlik kontekstində müxtəlif debatlara səbəb olur. ABŞ-da 

yaşlı əhali sayının artması və təbii artımın zəifləməsi də diqqətəlayiq meyllərdəndir. Latın 

Amerikası ölkələrində doğum səviyyəsi son onilliklərdə azalsa da, əhali artımı hələ də davam 

edir. Şəhərləşmə yüksək templərlə gedir və bu, bir tərəfdən iqtisadi inkişaf imkanları yaratsa da, 

digər tərəfdən qeyri-rəsmi məskunlaşma, yoxsulluq və sosial bərabərsizlik kimi problemləri 

dərinləşdirir. Eyni zamanda, gənc əhalinin işsizliyi və sosial mobillik imkanlarının məhdudluğu 

da regionun demoqrafik mənzərəsində mühüm rol oynayır. Yaxın Şərq regionunda siyasi qeyri-

sabitlik, münaqişələr və məcburi miqrasiya demoqrafik strukturu ciddi şəkildə dəyişdirir. Qaçqın 

axınları və daxili köç prosesləri əhali paylanmasında qeyri-bərabərliklərə və sosial böhranlara 

səbəb olur. Eyni zamanda, bəzi ölkələrdə yüksək doğum səviyyəsi ilə yanaşı işsizlik və resurs 

çatışmazlığı kimi çağırışlar da mövcuddur. Müasir dövrün demoqrafik reallıqları hər bir region 

üçün unikal çağırışlar formalaşdırır [19]. Yaşlanan əhali, miqrasiya axınları, şəhərləşmə, gənc 

əhali potensialı və gender balansı kimi məsələlər qlobal demoqrafik gündəmin əsas prioritetlərini 

təşkil edir. Bu problemlərin effektiv idarə olunması üçün: 

• Regional fərqləri nəzərə alan siyasətlər hazırlanmalı; 

• Əmək bazarı islahatları ilə əhali strukturuna uyğunlaşma təmin olunmalı; 

• Təhsil və səhiyyə infrastrukturuna sərmayələr artırılmalı; 

• Miqrasiya və inteqrasiya prosesləri daha çevik və inklüziv olmalıdır. 

       Demoqrafik transformasiyalar dövlətlərin sosial-iqtisadi inkişafında fundamental rola 

malikdir və bu dəyişikliklərə proaktiv yanaşma gələcək rifahın əsas şərtidir. 

        Ölkə regionlarında demoqrafik vəziyyət və ona təsir edən amillər 

       Azərbaycan Respublikası özünəməxsus demoqrafik inkişaf xüsusiyyətlərinə və müsbət 

demoqrafik vəziyyətə malik olan ölkələrdən biri kimi diqqəti cəlb edir. Azərbaycan 

Respublikası keçmiş postsovet respublikaları arasında demoqrafik vəziyyətin müsbət olduğu 7 

ölkədən biri olub Tacikistan, Qırğızıstan, Qazaxıstan və Türkmənistandan sonra 5-ci yeri tutur 

və əhalinin hər 1000 nəfərinə düşən təbii artımın səviyyəsinə görə dünya miqyasında 

olduğundan 4,8 nəfər, Tacikistandan 16,8 nəfər, Qırğızıstandan 18,8 nəfər, Qazaxıstan və 

Türkmənistandan 8,8 nəfər geridə qalır (cədvəl 1). Burada onu da qeyd edək ki, 2023-cü ildə 

1990-cı illə müqayisədə əhalinin hər 1000 nəfərinə düşən təbii artımın səviyyəsi 

Türkmənistanda 13,2 nəfər və ya 48,5 faiz azalaraq 27,2 nəfərdən 14 nəfərə, Tacikistanda 10,6 

nəfər və ya 32,5 faiz azalaraq 32,6 nəfərdən 22 nəfərə; Qırğızıstanda 5,3 nəfər və ya 23,8 faiz 

azalaraq 22,3 nəfərdən 17 nəfərə, Özbəkistanda 22,6 nəfər və ya 4,5 dəfə azalaraq 27,6 

nəfərdən 5 nəfərə, Ermənistanda 14,3 nəfər və ya 5,8 dəfə azalaraq 17,4 nəfərdən 3 nəfərə 

düşmüş, Qazaxıstanda 14 nəfər olaraq sabit qalmış; Azərbaycanda isə 3 nəfər və ya 36,6 faiz 

azalaraq 8,2 nəfərdən 5 nəfərə düşmüşdür. Halbuki, demoqrafik vəziyyətin mənfi olduğu digər 

postsovet respublikalarda əhalinin hər 1000 nəfərinə düşən ölüm səviyyəsi bu və ya digər 

dərəcədə artmaqla doğum səviyyəsini üstələmiş və bu səbəbdən də həmin respublikalarda 

əhalinin təbii artımı daim azalmış və indi də azalmaqda davam edir. Belə ki, 2005-2023-cü 

illərdə Rusiyada əhalinin hər 1000 nəfərinə düşən təbii artımın səviyyəsi mənfi 2-5 nəfər; 

Belorusda mənfi 4-6 nəfər; Moldovada mənfi 1-3 nəfər; Litvada mənfi 3-7 nəfər; Latviyada 

mənfi 4-8 nəfər; Estoniyada mənfi 1-4 nəfər; Ukraynada mənfi 6-13 nəfər arasında tərəddüd 

etməklə dəyişmiş, bu səbəbdən də həmin ölkələrdə əhalinin hər 1000 nəfərinə düşən təbii 

artımın səviyyəsi  də əhəmiyyətli dərəcədə dəyişilmişdir [5]. 
Cədvəl 1. 

Keçmiş Sovet Respublikalarında əhalinin təbii təkrar istehsalı göstəriciləri  
 1990 2023 

Əhalinin 

sayı 

(milyon 

nəfər) 

Əhalinin hər 1000 nəfərinə Əhalinin 

sayı 

(min 

nəfər) 

Əhalinin hər 1000 nəfərinə 

Doğum  Ölüm  Təbii 

artım 

Doğum  Ölüm  Təbii 

artım 

Dünya  - - - - 8009 17,0 8,0 9,0 

Azərbaycan  7,1 25,9 6,1 10,8 10,2 11,1 6,9 5,2 

Ermənistan  3,3 24,0 6,6 17,4 3,0 12,0 9,0 3,0 

Gürcüstan  5,5 17,0 8,4 8,6 3,8 11,0 13,0 -2,0 

Qazaxıstan  16,7 21,7 7,7 14,0 19,9 71,0 7,0 14,0 

Özbəkistan  20,3 33,7 6,1 27,6 36,4 26,0 21,0 5,0 

Tacikistan  5,2 38,8 6,2 32,6 10,2 27,0 5,0 22,0 

Qırğızıstan  4,4 29,3 7,0 22,3 6,8 22,0 5,0 17,0 

Türkmənistan  3,6 34,2 7,0 27,2 7,1 21,0 7,0 14,0 

Rusiya  148,0 13,4 11,2 2,2 146,9 9,0 14,0 -5,0 

Belorus  10,2 13,1 10,7 3,2 9,2 9,0 13,0 -4,0 

Ukrayna  47,1 12,7 12,1 0,6 36,7 8,0 21,0 -13,0 

Moldova  4,4 17,7 9,7 8,0 3,4 11,0 14,0 -3,0 

Litva  3,7 15,3 10,7 4,6 2,9 8,0 15,0 -7,0 

Latviya  2,7 14,1 13,0 1,1 1,9 8,0 16,0 -8,0 

Estoniya  1,6 14,1 12,3 1,8 1,4 9,4 13,0 -4,0 

Mənbə; Cədvəl [5] mənbəyi əsasında müəllif tərəfindən hazırlanmışdır. 

 
       Tədqiqatlar göstərir ki, (cədvəl 2) demoqrafik vəziyyətin müsbət xarakter daşıdığı   Qazaxıstan 

və Orta Asiya Respublikalarında  əhalinin artım surəti 1990-2023-cü illərdə 119,2 faizlə 

(Qazaxıstan) 197,2 faiz (Türkmənistan) arasında; 2005-2023-cü illərdə isə 130,8 faizlə (Qırğızıstan) 

150,0 faiz (Tacikistan) arasında artmaqla dəyişdiyi halda; demoqrafik vəziyyətin mənfi xarakter 

daşıdığı qeyd edilən respublikalarda 1990-2023-cü illərdə bu artım 0,7 faizlə (Rusiya) 29,6 faiz 

(Latviya) arasında; 2005-2023-cü illərdə isə Rusiya və Estoniya istisna olunmaqla 4,8 faizlə 

(Moldova) 22,1 faiz (Ukrayna) arasında tərəddüd etməklə azalmışdır. Azərbaycan Respublikasında 

isə əhalinin təbii artımında baş vermiş müsbət dəyişikliklər nəticəsində əhalinin sayı 1990-2023-cü 

illərdə 142,4 faiz; 2005-2023-cü illərdə isə 120,2 faiz artmışdır [5]. 

Cədvəl 2. 

Keçmiş Sovet Respublikalarında əhalinin sayının dinamikası (milyon nəfər) 
 1990 2005 2023 2023 (%) 

Əhalinin sayı  Əhalinin sayı  Əhalinin sayı  1990-cı ilə 

nisbətən %-lə 

2005-cü ilə 

nisbətən %-lə 

Dünya  - 6447 8009 - 155,1 

Azərbaycan  7,1 8,4 10,2 142,4 120,2 

Ermənistan  3,3 3,0 3,0 90,9 0,0 

Gürcüstan  5,5 4,5 3,8 69,1 84,4 

Qazaxıstan  16,7 15,1 19,9 119,2 131,8 

Özbəkistan  20,3 26,4 36,4 179,3 137,9 

Tacikistan  5,2 6,8 10,2 196,2 150,0 

Qırğızıstan  4,4 5,2 6,8 154,5 130,8 

Türkmənistan  3,6 5,2 7,1 197,2 136,5 

Rusiya  148 143 146,9 99,3 101,8 

Belorus  10,2 9,8 9,2 90,2 93,9 

Ukrayna  47,1 47,1 36,7 77,9 77,9 

Moldova  4,4 4,2 3,4 77,3 95,2 

Litva  3,7 3,4 2,9 78,9 79,5 

Latviya  2,7 2,3 1,9 70,4 82,6 

Estoniya  1,6 1,3 1,4 87,5 107,7 

Mənbə; Cədvəl [5] mənbəyi əsasında müəllif tərəfindən hazırlanmışdır. 

        

     1990-2023-cü illərdə respublikamızda, onun şəhər və kənd yerlərində əhalinin sayında və 

cins tərkibində baş vermiş dəyişiklikləri isə 3-cü cədvəlin məlumatlarından görmək olar. Həmin 

cədvəlin məlumatlarından göründüyü kimi müstəqilliyimizin ilk illərində (1990-1995-ci illər) 

respublikamızın əhalisinin sayı 107,0 faiz artaraq 7138,9 min nəfərdən 7643,5 min nəfərə, o 

cümlədən kişilərin sayı 107,8 faiz artaraq 3481,7 min nəfərdən 3753,4 min nəfərə, qadınların 

sayı isə 106,5 faiz artaraq 3650,2 min nəfərdən 3888,9 min nəfərə çatmış və nəticədə əhalinin 

arasında qadınların xüsusi çəkisi 0,3 faiz bənd azalaraq 51,2 faizdən 50,9 faizə düşmüşdür. Bu 

illər ərzində şəhər əhalisinin sayı isə 104,1 faiz artaraq 3847,3 min nəfərdən 4005,6 min nəfərə; 

kənd əhalisinin sayı isə 110,8 faiz artaraq 3284,6 min nəfərdən 3637,6 min nəfərə çatmış və 

kənd əhalisinin xüsusi çəkisi 1,6 faiz bənd azalaraq 54,0 faizdən 52,4 faizə düşmüşdür. Qeyd 

edilən dövrdə ölkəmizdə əhalinin artım surətinin azalması burada yaranmış böhranlı vəziyyətlə, 

ilk növbədə əhalinin yaşayış səviyyəsinin pisləşməsi və 1988-ci ildən başlayaraq ölkəmizə olan 

erməni təcavüzü ilə bağlı olmuşdur. Belə ki, 1988-1993-cü illərdə ermənilərin ölkəmizə 

təcavüzü nəticəsində Azərbaycanın ərazisinin 20 faizi, yəni keçmiş Dağlıq Qarabağ və onun 

ətrafındakı 7 rayon işğal edilmiş, 1 milyon nəfərədək soydaşımız öz vətənlərində qaçqın və 

köçkün vəziyyətinə düşmüş, 30 min Azərbaycan vətəndaşı həlak olmuş, 200 mindən çox adam 

yaralanmış və əlil olmuş, minlərlə adam əsir düşüb, girov götürülmüş, itkin düşmüşdür [5]. 

      1992-ci ilin fevral ayının 25-dən 26-na keçən gecə keçmiş Dağlıq Qarabağın Xocalı 

şəhərində baş vermiş faciə zamanı bütöv bir şəhər erməni qoşunları tərəfindən yerlə yeksan 

edilmiş, 613 nəfər dinc azərbaycanlı, o cümlədən 63 uşaq, 106 qadın vəhşicəsinə öldürülmüş, 

487 nəfər şikəst edilmiş, 1275 sakin – qocalar, uşaqlar, qadınlar isə əsir aparılaraq dəhşətli 

təhqirlərə və həqarətə məruz qalmışlar. Ümumiyyətlə götürüldükdə isə qeyd edilən dövrdə 

ölkəmizdə demoqrafik vəziyyətin pisləşməsi, həmçinin sosial-infrastruktur sahələrinin son 

dərəcə zəif inkişaf etməsi və əhalinin əksəriyyət hissəsinin onların xidmətlərindən lazımi 

dərəcədə istifadə etmək imkanlarına malik olmaması; işğal olunmuş ərazilərdə 300 mindən çox 

iş yerlərinin itirilməsi; ölkə əhalisi arasında müxtəlif xəstəliklərin artması; əhali tərəfindən 

istehlak edilən ərzaq məhsullarının keyfiyyətinə və satışına nəzarətin həddən artıq zəif olması; 

ekoloji tarazlığın pozulmasının sürətləndirilməsi və ona nəzarətin zəif olması; sağlam yaşayış 

tərzinin ləng formalaşması; ölkədə əhalinin miqrasiyası proseslərinin tənzimlənməməsi; 

demoqrafik inkişaf sahəsində dövlət proqramının olmaması və nəhayət demoqrafiya sahəsində 

həyata keçirilən ayrı-ayrı tədbirlərin ardıcıl, məqsədyönlü və sistemli xarakteri daşımaması və 

s. bağlı olmuşdur [7; 9]. 
Cədvəl 3. 

Azərbaycan Respublikasında, onun şəhər və kənd yerlərində əhalinin artım dinamikası  
 

Ə

Onlardan Bütün 

əhaliyə 

nisbətən 

qadınlar 

(%-lə) 

Bütün əhalidən Bütün əhali 

arasında %-lə 

Q
a

d
ın

Şəhər 

əhalisi 

(min 

nəfər) 

Kənd 

əhalisi 

(min 

nəfər) 

Şəhər 

əhalisi  

Kənd 

əhalisi  

1990 7131,9 3481,7 3650,2 51,2 3847,3 3284,6 54,0 46,0 

1995 7643,5 3754,6 3888,9 50,9 4005,6 3637,9 52,4 47,6 

1999 7953,4 3883,1 4070,3 51,1 4064,3 3889,1 51,1 48,9 

2000 8032,8 3922,8 4110,0 51,2 4116,4 3916,4 51,1 48,9 

2003 8269,2 4058,0 4211,2 50,9 4237,6 4031,6 51,2 48,8 

2005 8447,4 4156,6 4291,2 49,2 4423,4 4024,0 52,4 47,6 

2009 8922,4 4414,4 4508,0 49,5 4739,1 4183,3 53,1 46,9 

2010 8997,6 4455,5 4542,1 49,5 4774,9 4222,7 53,1 46,9 

2015 9593,0 4775,8 4817,0 49,8 5098,2 4494,7 53,1 46,9 

 2019 9951,4 4948,5 5002,9 50,3 5440,3 4511,1 54,7 45,3 

2020 1006,1 5028,0 5039,1 50,1 5311,0 4755,1 52,8 47,2 

2023 10154,0 5053,4 5100,6 50,2 5537,5 4616,5 54,5 45,4 

1990-1995-ci 

illərdə %-lə 

107,0 107,8 106,5 -0,3 104,1 110,8 -1,6 +1,6 

1990-2023-cü 

illərdə 

142,4 145,1 139,7 +1,0 143,9 140,5 +0,5 -0,5 

Mənbə; Cədvəl [5] mənbəyi əsasında müəllif tərəfindən hazırlanmışdır. 

  

        1991-ci il oktyabr ayının 18-də “Azərbaycan Respublikasının Dövlət Müstəqilliyi 

haqqında Konstitusiya Aktı” qəbul edildikdən, yəni Azərbaycan Respublikası öz müstəqilliyini 

bərpa etdikdən sonra burada baş vermiş ictimai-siyasi və sosial-iqtisadi dəyişikliklər bütün 

başqa sahələrdə olduğu kimi ölkə əhalisinin sayca dəyişməsinə və quruluşuna da təsirsiz 

qalmamışdır. 3-cü cədvəlin məlumatlarından göründüyü kimi 1990-2023-cü illərdə 

respublikamızın  əhalisinin sayının 142,4 faiz artaraq 7131,9 min nəfərdən 10154,0 min nəfərə, 

o cümlədən kişilərin sayının 145,1 faiz artaraq 3481,7 min nəfərdən 5053,4 min nəfərə, 

qadınların sayının isə 139,7 faiz artaraq 3650,2 min nəfərdən 5100,6 min nəfərə gəlib çatmış və 

nəticədə ölkə əhalisi arasında onların xüsusi çəkisi 1,0 faiz bənd faiz azalaraq 51,2 faizdən 50,2 

faizə düşmüşdür. Müqayisə edilən dövrdə şəhər əhalisinin sayı 143,9 faiz artaraq 3847,3 min 

nəfərdən 5537,5 min nəfərə, kənd əhalisinin sayı isə 140,5 faiz artaraq 3284,6 min nəfərdən 

4616,5 min nəfərə qalxmış və ölkə əhalisinin arasında şəhər əhalisinin xüsusi çəkisi artaraq 

54,0 faizdən 54,5 faizə yüksəlmiş, kənd əhalisinin xüsusi çəkisi isə azalaraq 46,0 faizdən 45,5 

faizə düşmüşdür [5].  

       Müstəqillik illərində Azərbaycan Respublikası əhalisinin artımının əsas mənbəyini doğum 

səviyyəsi ilə ölüm səviyyəsi arasındakı fərqi özündə əks etdirən əhalinin təbii artımı təşkil 

etmişdir. Bu və ya digər ölkədə əhalinin təbii artımı və onun səviyyəsi ayrı-ayrılıqda  

götürülmüş hər hansı bir amildən deyil, kompleks amillərdən asılıdır. Bu amillərin təsiri isə 

ayrı-ayrı ictimai-iqtisadi quruluşlarda və onların müxtəlif inkişaf mərhələlərində mövcud olan 

istehsal münasibətlərinin xarakterindən və məhsuldar qüvvələrin inkişaf səviyyəsindən asılıdır. 

Bütün hallarda əhalinin təbii təkrar istehsalı prosesi, yəni əhalinin doğub törəməsi, onun təbii 

artımı qanununda öz əksini tapır və başqa bir qanunun – sosial-demoqrafik qanunun 

məzmununa daxildir. Bu qanun özündə demoqrafik prosesləri əks etdirdiyindən, müxtəlif 

ölkələrdə əhalinin təbii təkrar istehsal səviyyəsi həmin ölkələrin malik olduğu təkcə tarixi 

inkişaf xüsusiyyətləri və mövcud istehsal münasibətləri ilə deyil, həm mövcud ictimai-siyasi, 

sosial-iqtisadi, mədəni, bioloji, sosial-psixoloji, etno-demoqrafik, ailə-məişət, təbii şərait, 

hüquqi, mənəvi-əxlaqi və sair amillərlə şərtlənir [11]. 

       Tədqiq edilən dövrdə (1990-2023-cü illər) respublikamızın ayrı-ayrı iqtisadi rayonlarında 

demoqrafik göstəricilərin səviyyəsində baş vermiş dəyişiklikləri 4-cü cədvəldə verilmiş 

məlumatlardan aydın görmək olar. Belə ki, 1990-cı ildə əhalinin hər 1000 nəfərinə düşən 

doğum səviyyəsi ölkə üzrə 25,9 nəfər təşkil etməklə ayrı-ayrı iqtisadi rayonlarda 19,5 nəfərlə 

(Bakı şəhəri) 31,4 nəfər (Quba-Xaçmaz) arasında; ölüm səviyyəsi isə ölkə üzrə 6,1 nəfər 

olmaqla ayrı-ayrı iqtisadi rayonlarda 4,1 nəfərlə (Mil-Muğan) 7,3 nəfər (Şəki-Zaqatala) 

arasında, təbii artım səviyyəsi isə ölkə üzrə 19,8 nəfər təşkil etməklə ayrı-ayrı iqtisadi 

rayonlarda 12,9 nəfərlə (Bakı şəhəri) 27,0 nəfər (Mil-Muğan) arasında; 2023-cü ildə isə 

müvafiq surətdə doğum səviyyəsi ölkə üzrə 11,1 nəfər təşkil etməklə ayrı-ayrı iqtisadi 

rayonlarda 9,7 nəfərlə (Bakı şəhəri) 17,2 nəfər (Lənkəran-Astara), ölüm səviyyəsi isə ölkə üzrə 

5,9 nəfər təşkil etməklə 3,9 nəfərlə (Lənkəran-Astara) 8,8 nəfər (Şərqi-Zəngəzur) arasında; təbii 

artım səviyyəsi isə ölkə üzrə 5,2 nəfər təşkil etməklə ayrı-ayrı iqtisadi rayonlarda 3,6 nəfərlə 

(Bakı şəhəri) 8,4 nəfər (Abşeron-Xızı və Dağlıq Şirvan) arasında tərəddüd etməklə dəyişmişdir. 

4-cü cədvəlin məlumatlarından o da aydın olur ki, 2023-cü ildə respublikamızda doğum 

səviyyəsinin ən yüksək olduğu iqtisadi rayonlara Lənkəran-Astara (17,2 nəfər); Şərqi-Zəngəzur 

(15,5 nəfər); Abşeron-Xızı və Dağlıq Şirvan (14,5 nəfər); ən aşağı olduğu iqtisadi rayonlara 

Naxçıvan MR (9,2 nəfər); Şəki-Zaqatala (9,3 nəfər) və Bakı şəhəri (9,7 nəfər); ölüm 

səviyyəsinin ən yüksək olduğu iqtisadi rayonlara Şərqi-Zəngəzur (8,8 nəfər); Qazax-Tovuz (7,7 

nəfər) və Gəncə-Daşkəsən (7,0 nəfər); ən aşağı səviyyədə olduğu iqtisadi rayonlara Lənkəran-

Astara (3,9 nəfər); Şəki-Zaqatala (4,3 nəfər); Mərkəzi-Aran (4,4 nəfər) və Bakı şəhəri (4,7 

nəfər); təbii artımın ən yüksək olduğu iqtisadi rayonlara isə Abşeron-Xızı (8,4 nəfər); Dağlıq-

Şirvan (8,4 nəfər); Lənkəran-Astara (7,3 nəfər) və Şərqi-Zəngəzur (6,7 nəfər); ən aşağı olduğu 

iqtisadi rayonlara isə Bakı şəhəri (3,6 nəfər); Gəncə-Daşkəsən (4,3 nəfər) və Naxçıvan MR ilə 

Qazax-Tovuz (4,5 nəfər) iqtisadi rayonları aiddir [5].  

       Əhalinin təbii təkrar istehsal göstəricilərində baş vermiş bu sonuncu dəyişikliklərə bir çox 

sosial-iqtisadi demoqrafik, etno-demoqrafik və sair amillərlə yanaşı 2019-2021-ci illərdə 

respublikamızda tüğyan etmiş Covid-19 pandemiyasının da müəyyən təsiri olmuşdur. 

Demoqrafik vəziyyəti xarakterizə edən bu göstəricilərin ölkəmizin müxtəlif iqtisadi 

rayonlarının şəhər və kənd yerlərindəki durumunu isə 5-ci cədvəlin məlumatlarından görmək 

olar. Həmin cədvəlin məlumatlarından görünür ki, əgər 2005-ci ildə respublikamızın ayrı-ayrı 

iqtisadi rayonlarında əhalinin hər 1000 nəfərinə düşən doğum səviyyəsi 15,0 nəfərlə  (Qarabağ 

və Gəncə-Daşkəsən) 22,6 nəfər (Dağlıq Şirvan) arasında, ölüm səviyyəsi 5,2 nəfərlə (Qarabağ) 

7,5 nəfər (Qazax-Tovuz) arasında; təbii artım səviyyəsi isə 8,4 nəfərlə (Bakı şəhəri və Gəncə-

Daşkəsən) 16,4 nəfər (Lənkəran-Astara) arasında tərəddüd etmişdirsə; şəhər yerlərində müvafiq 

surətdə doğum səviyyəsi üzrə 12,6 nəfərlə (Naxçıvan MR) 19,8 nəfər (Dağlıq-Şirvan və 

Lənkəran-Astara) arasında, ölüm səviyyəsi üzrə 3,5 nəfərlə (Şərqi-Zəngəzur) 7,4 nəfər (Gəncə-

Daşkəsən) arasında; təbii artım səviyyəsi üzrə 7,0 nəfərlə (Naxçıvan MR) 13,6 nəfər (Dağlıq-

Şirvan) arasında tərəddüd etmişdirsə; kənd yerlərində isə müvafiq surətdə doğum səviyyəsi 

14,4 nəfərlə (Şəki-Zaqatala) 21,8 nəfər (Şirvan-Salyan) arasında, ölüm səviyyəsi üzrə 3,6 

nəfərlə (Abşeron-Xızı) 10,7 nəfər (Quba-Xaçmaz) arasında, təbii artım səviyyəsi üzrə isə  4,6 

nəfərlə (Abşeron-Xızı) 16,4 nəfər (Şirvan-Salyan) arasında tərəddüd etməklə dəyişir. Bunların 

nəticəsi olaraq qeyd edilən dövrdə ölkə üzrə əhalinin hər 1000 nəfərinə düşən doğum səviyyəsi 

16,9 nəfər, ölüm səviyyəsi 6,2 nəfər; təbii artım səviyyəsi 10,7; o cümlədən şəhər yerlərində 

müvafiq surətdə doğum səviyyəsi 14,6 nəfər, kənd yerlərində 19,5 nəfər; ölüm səviyyəsi 

müvafiq surətdə hər iki dövr üzrə 6,2 nəfər; təbii artım səviyyəsi isə müvafiq surətdə 8,4 və 

13,3 nəfər olaraq təşkil etmişdir [5]. 
Cədvəl 4. 

Azərbaycan Respublikası və regionlarda əhalinin təbii hərəkəti (əhalinin hər 1000 nəfərinə düşən) 

Azərbaycan 

Respublikası 

25,9 6,1 19,8 18,9 6,7 12,2 14,7 5,9 8,8 11,2 7,7 3,5 11,1 5,9 5,2 

Bakı şəhəri 19,5 6,6 12,9 14,9 7,4 7,5 41,6 5,8 5,8 9,9 8,9 1,0 9,7 6,1 3,6 

Naxçıvan MR 28,9 5,0 23,9 25,1 6,1 19,0 16,1 5,4 10,7 8,8 6,3 2,5 9,2 4,7 4,5 

Abşeron-Xızı 25,0 3,8 21,2 20,5 7,0 13,5 13,5 5,1 8,4 9,7 7,2 2,5 14,5 6,1 8,4 

Dağlıq Şirvan 29,8 7,0 22,8 23,2 7,6 15,6 19,6 6,9 12,7 13,8 7,2 6,6 14,5 6,1 8,4 

Gəncə-

Daşkəsən 

24,6 6,1 18,5 18,1 7,0 11,1 13,7 6,3 7,4 10,4 8,2 2,2 11,3 7,0 4,3 

Qarabağ 28,2 5,9 22,3 14,9 4,1 10,8 13,9 4,3 9,6 11,2 6,5 4,7 11,6 5,7 5,9 

Qazax-Tovuz 26,1 6,7 19,4 21,9 8,7 13,2 17,5 7,3 10,6 12,0 8,4 3,6 11,8 7,7 4,5 

Quba-

Xaçmaz 

31,4 7,2 24,2 21,3 8,4 12,9 18,1 7,3 10,8 10,1 7,4 2,7 12,3 6,0 6,3 

Lənkəran-

Astara 

26,7 6,0 20,7 24,4 6,8 17,6 19,7 5,6 14,1 13,2 6,1 7,1 17,2 3,9 8,3 

Mərkəzi 

Aran 

30,6 6,6 24,8 23,3 8,0 15,3 15,6 6,5 9,1 11,6 6,6 5,0 10,5 4,4 6,1 

Mil-Muğan 31,1 4,1 27,0 22,8 5,1 17,4 15,6 5,4 10,2 13,4 6,4 7,0 13,8 6,5 7,3 

Şəki-

Zaqatala 

30,4 7,3 23,1 24,5 8,3 16,2 16,3 5,5 10,8 11,4 7,8 3,6 9,3 4,3 5,0 

Şərqi 

Zəngəzur 

28,8 6,8 22,0 12,1 3,6 8,5 17,1 4,1 13,0 12,1 8,0 4,1 15,5 8,8 6,7 

Şirvan-

Salyan 

26,7 4,6 22,1 21,5 6,1 15,4 15,5 5,5 10,0 12,1 6,9 5,2 12,4 6,7 5,7 

Mənbə; Cədvəl [5] mənbəyi əsasında müəllif tərəfindən hazırlanmışdır. 

 

       Tədqiqatlardan aydın olur ki, 2005-ci ildə əhalinin hər 1000 nəfərinə düşən doğum 

səviyyəsinin ən yüksək səviyyəsi Dağlıq-Şirvan (22,6 nəfər); Lənkəran-Astara (21,8 nəfər); 

Quba-Xaçmaz (19,5 nəfər); Mil-Muğan (18,6 nəfər); Şirvan-Salyan (18,5 nəfər) və Şərqi 

Zəngəzurda (18,3 nəfər); ən aşağı səviyyəsi Bakı şəhərində (14,9 nəfər); Gəncə-Daşkəsən və 

Qarabağda (15,0 nəfər); təbii artımın ən yüksək səviyyəsi isə Lənkəran-Astara (16,9 nəfər); 

Abşeron-Xızı və Dağlıq-Şirvanda (15,7 nəfər); ən aşağı səviyyəsi Abşeron-Xızıda (4,6 nəfər) 

qeydə alınmışdır. Oxşar vəziyyət 2023-cü ildə də müşahidə olunmuşdur. 2023-cü ildə 

respublikamızda əhalinin hər 1000 nəfərinə düşən doğum səviyyəsi 11,1 nəfər təşkil etməklə 

ayrı-ayrı iqtisadi rayonlarda 9,2 nəfərlə (Naxçıvan MR) 17,2 nəfər (Lənkəran-Astara) arasında, 

müvafiq surətdə ölüm səviyyəsi 5,9 nəfər olmaqla 3,9 nəfərlə (Lənkəran-Astara) 8,8 nəfər 

(Şərqi-Zəngəzur); təbii artım səviyyəsi isə 5,2 nəfər olmaqla 3,6 nəfərlə (Bakı şəhəri) 8,4 nəfər 

(Abşeron-Xızı və Dağlıq-Şirvan) arasında; o cümlədən şəhər yerlərində müvafiq surətdə doğum 

səviyyəsi üzrə 9,8 nəfər olmaqla 8,3 nəfərlə (Abşeron-Xızı) 16,2 nəfər (Şirvan-Salyan) 

arasında; ölüm səviyyəsi 6,1 nəfər təşkil etməklə 4,9 nəfərlə(Naxçıvan MR) 11,9 nəfər (Şirvan-

Salyan) arasında; təbii artım səviyyəsi 3,7 nəfər təşkil etməklə 2,2 nəfərlə (Şəki-Zaqatala) 9,9 

nəfər (Lənkəran-Astara) arasında; kənd yerlərində isə doğum səviyyəsi 12,6 nəfər təşkil 

etməklə ayrı-ayrı iqtisadi rayonlarda 9,7 nəfərlə (Naxçıvan MR) 14,6 nəfər (Abşeron-Xızı) 

arasında; ölüm səviyyəsi 5,7 nəfər təşkil etməklə 4,6 nəfərlə (Naxçıvan MR) 7,8 nəfər 

(Abşeron-Xızı) arasında; təbii artım səviyyəsi isə 6,9 nəfər təşkil etməklə 5,1 nəfərlə (Naxçıvan 

MR) 8,7 nəfər arasında (Lənkəran-Astara) tərəddüd etməklə dəyişmişdir. Həmin cədvəlin 

məlumatlarından aydın olur ki, hazırda respublikamızın şəhər yerlərində doğum səviyyəsinin 

ən yüksək səviyyəsi Şirvan-Salyan iqtisadi rayonunda (16,2 nəfər), ən aşağı səviyyəsi Abşeron-

Xızı iqtisadi rayonunda (8,3 nəfər); ölüm səviyyəsinin ən yüksək səviyyəsi Şirvan-Salyanda 

(11,9 nəfər); ən aşağı səviyyəsi Naxçıvan MR-da (4,9 nəfər); təbii artımın ən yüksək səviyyəsi 

Dağlıq-Şirvanda (8 nəfər), ən aşağı səviyyəsi Şəki-Zaqatalada (2,2 nəfər) qeydə alınmışdır. 

Kənd yerlərinə gəldikdə ölkə üzrə doğum səviyyəsi 12,6 nəfər təşkil etməklə onun ən yüksək 

səviyyəsi Abşeron-Xızıda (14,6 nəfər), ən aşağı səviyyəsi Naxçıvan MR-da (9,7 nəfər); ölüm 

səviyyəsi ölkə üzrə 3,7 təşkil etməklə ən yüksək səviyyəsi; Abşeron-Xızıda (7,8 nəfər); ən 

aşağı səviyyəsi Naxçıvan MR-da (4,6 nəfər); təbii artım səviyyəsi isə ölkə üzrə 6,9 nəfər təşkil 

etməklə ən yüksək səviyyəsi Qarabağda (9,6 nəfər); ən aşağı səviyyəsi isə Qazax-Tovuzda (4,9 

nəfər) qeydə alınmışdır [5].  

       Demoqrafik göstəricilərdə baş vermiş bütün qeyd edilən dəyişikliklər qanunauyğun 

xarakter daşımaqla ölkəmizdə, o cümlədən ayrı-ayrı iqtisadi rayonlarında, onların şəhər və 

kənd yerlərində əhalinin ümumi sayının artıb-azalması 6-cı cədvəlin məlumatlarında öz əksini 

tapmışdır. Həmin cədvəlin məlumatlarından göründüyü kimi son 19 il ərzində (2005-2024-cü 

illərdə) respublikamızda əhalinin sayı 120,5 faiz, o cümlədən şəhər yerlərində 125,9 faiz, kənd 

yerlərində 115,1 faiz artdığı halda, ayrı-ayrı iqtisadi rayonlarda (Gəncə-Daşkəsən istisna 

edilməklə) bu regionun da əhalisinin sayı 5,0 faiz, o cümlədən şəhər yerlərində 6,8 faiz, kənd 

yerlərində isə 4,3 faiz azalmışdır) 109,5 faizlə (Şirvan-Salyan) 194,4 faiz (Abşeron-Xızı) 

arasında, o cümlədən şəhər yerlərində 109,3 faizlə (Mərkəzi-Aran) 393,1 faiz (Abşeron-Xızı) 

arasında, kənd yerlərində isə 103,0 faizlə (Qazax-Tovuz) 384,1 faiz (Abşeron-Xızı) arasında 

tərəddüd etməklə dəyişmişdir. Bu illər ərzində Azərbaycan Respublikasında əhalinin sayının ən 

yüksək sürətli artdığı iqtisadi rayonlara Abşeron-Xızı (194,1 faiz), Dağlıq-Şirvan (192,1 faiz), 

ən az sürətlə artan iqtisadi rayonlara isə Mərkəzi-Aran (109,3 faiz), Şərqi-Zəngəzur (109,5 faiz) 

və Gəncə-Daşkəsən (109,9 faiz); o cümlədən şəhər yerləri üzrə ən yüksək sürətlə çoxaldığı 

iqtisadi rayonlara Abşeron-Xızı (393,1 faiz), Bakı şəhəri (149,9 faiz) və Şəki-Zaqatala (132,3 

faiz) ən az sürətlə artdığı iqtisadi rayonlara Mərkəzi-Aran (109,3 faiz); Şirvan-Salyan  (109,5 

faiz) və Gəncə- Daşkəsən (109,9 faiz); kənd yerləri üzrə ən yüksək sürətlə çoxaldığı iqtisadi 

rayonlara Abşeron-Xızı (384,1 faiz); Şirvan-Salyan (133,2 faiz) və Mil-Muğan (129,6 faiz), ən 

az sürətlə çoxaldığı iqtisadi rayonlara isə Qazax-Tovuz (103,0 faiz);Şərqi-Zəngəzur (107,0 faiz) 

və Şəki-Zaqatala (109,1 faiz) iqtisadi rayonları daxildir [5]. 

       Respublikamızda, onun ayrı-ayrı iqtisadi rayonlarında, şəhər və kənd yerlərində əhalinin 

sayca artıb-azalmasına bir çox sosial-iqtisadi, sosial-demoqrafik, etno-demoqrafik və sair 

amillər təsir göstərmişdir. Belə amillərdən biri də əhalinin cins-yaş quruluşunda baş vermiş 

dəyişikliklərdən ibarətdir. Çünki, əhalinin təbii təkrar istehsalı prosesinin baş verməsi ilk 

növbədə ailələrdə doğulan uşaqların sayından, onların cins və yaş quruluşundan asılıdır. Bu 

prosesin həyata keçirilməsində hər iki cinsin – kişi və qadının özünəməxsus rolu vardır. Ancaq 

burada qadınların, xüsusilə də 15-49 yaşda, daha doğrusu reproduktiv, (fertil) yaşda olan 

qadınların rolu əvəzsizdir. Belə ki, rəsmi statistik məlumatlara əsasən 2023-cü ildə 

respublikamızda diri doğulmuş 112,6 min nəfər uşağın 36,4 min nəfəri və ya 32,3 faizi 20-24 

yaşda, 33,8 min nəfəri və ya 30,0 faizi 25-29 yaşda, 9,8 min nəfəri və ya 8,7 faizi isə 18-19 

yaşda olan anaların payına düşmüşdür. Bu göstəricilər şəhər və kənd yerlərində isə bir qədər 

fərqli olmuşdur. Həmin ildə şəhər yerlərində diri doğulmuş 54,4 min nəfər uşağın 14,6 min 

nəfəri və ya 26,8 faizi 20-24 yaşda; 18,2 min nəfəri və ya 33,5 faizi; 2,9 min nəfəri və ya 5,4 

faizi 18-19 yaşda olan anaların, kənd yerlərində isə diri doğulmuş 58,2 min nəfər uşağın 21,8 

min nəfəri və ya 37,4 faizi 20-24 yaşda; 15,6 min nəfəri və ya 26,7 faizi 25-29 yaşda, 6,9 min 

nəfəri və ya 11,9 faizi isə 18-19 yaşda olan anaların payına düşmüşdür [5]. Bu isə o deməkdir 

ki, əhalinin doğum səviyyəsi əhalinin tərkibində olan 15-49 (fertil) yaşda, xüsusilə də 18-19, 

20-24 və 25-29 yaşda olan qadınların sayından və xüsusi çəkisindən çox asılıdır. Ona görə də 

əhalinin cins-yaş quruluşunda baş vermiş dəyişikliklərin öyrənilməsinə böyük ehtiyac vardır. 

Rəsmi cari statistikada bu məlumatlar olmadığından ölkəmizdə aparılmış əhalinin 

siyahıyaalınması məlumatlarına müraciət etməli olmuşuq. 1999-cu və 2019-cu illərdə 

Respublikamızda keçirilmiş əhalinin ümumi siyahıyaalınması məlumatlarına əsasən son 20 il 

ərzində ölkəmizdə əhalinin sayı 125,1 faiz artaraq 7953,4 min nəfərdən 9951,4 min nəfərə, o 

cümlədən qadınların sayı 122,9 faiz artaraq 4070,3 min dəfədən 5002,9 min nəfərə çatmışdır. 

Bu illər ərzində 0-14 yaşda uşaqların sayı isə 16,9 faiz azalaraq 2532,1 min nəfərdən 2180,9 

min nəfərə, o cümlədən qızların sayı 23,7 faiz azalaraq 1226,8 min nəfərdən 1075,1 min nəfərə 

düşmüşdür. Müqayisə edilən dövrdə 15-49 yaşda olan əhalinin sayı 180,7 faiz artaraq 4299,0 

min nəfərdən 5276 min nəfərə, qadınların sayı isə 119,1 faiz artaraq 2215,3 min nəfərdən 

2638,4 min nəfərə, 50 və yuxarı yaşda olan əhalinin sayı isə 2,2 dəfədən çox (221,0 faiz) 

artaraq 1129,3 min nəfərdən 2495,0 min nəfərə, qadınların sayı isə təqribən 2,1 dəfə (205,3 

faiz) artaraq 628,2 min nəfərdən 1289,4 nəfərə gəlib çatmışdır. Bu dəyişikliklərə müvafiq 

olaraq əhalinin tərkibində 0-14 yaşda olanların xüsusi çəkisi 9,9 faiz bənd azalaraq 31,8 faizdən 

21,5 faizə, o cümlədən qızların xüsusi çəkisi 8,6 faiz bənd azalaraq 30,1 faizdən 21,5 faizə; 15-

49 yaşda olan əhalinin xüsusi çəkisi 1,0 faiz bənd azalaraq 54,0 faizdən 53,0 faizə, o cümlədən 

qadınların xüsusi çəkisi 1,7 faiz bənd azalaraq 54,4 faizdən 52,7 faizə; 50 və yuxarı yaşda olan 

əhalinin xüsusi çəkisi isə 10,9 faiz bənd artaraq 14,2 faizdən 25,1 faizə, qadınların xüsusi çəkisi 

isə 10,3 faiz bənd artaraq 15,5 faizdən 25,8 faizə yüksəlmişdir. 

       Bütün bunlar onu deməyə əsas verir ki, gələcəkdə qadın əhali kütləsi  arasında həm fertil 

yaşda (reproduktiv), yəni, 15-49 yaşda olan qadınların, Həm də 0-14 yaşda olan gənclər 

arasında qızların xüsusi çəkisinin azalması doğum səviyyəsinə mənfi təsir göstərəcəkdir. 

Yuxarıda təqdim etdiyimiz tədqiqatlardan aydın görünür ki, hazırda ölkə əhalisinin tərkibində 

qadınların xüsusi çəkisi 50,8 faiz, o cümlədən şəhər yerlərində 50,8, kənd yerlərində isə 49,5 

faiz təşkil edir və respublikamızın ayrı-ayrı iqtisadi rayonlarında 49,5-51 faiz arasında, o 

cümlədən şəhər yerlərində 49,6-51,3 faiz arasında, kənd yerlərində 48,9-50,0 faiz arasında 

tərəddüd edir. Nəzərə almaq lazımdır ki, əhalinin təbii təkrar istehsalının əsasını təşkil edən 

doğum səviyyəsinin durumu bilavasitə 15-49 yaşda  olan qadınların sayından asılıdır. Çünki, 

hazırda respublikamızda doğulan uşaqların   99,9 faizi həmin yaşda olan qadınların payına 

düşür. Tədqiqatlar göstərir ki, 1999-cu və 2019-cu illərdə ölkəmizdə keçirilmiş əhalinin ümumi 

siyahıyaalınması məlumatlarına əsasən bu dövrdə ölkəmizdə 15-49 yaşda olan kişilərin sayı 

889,9 min nəfər və ya 151,5 faiz artaraq 1727 min nəfərdən 2617,0 min nəfərə, qadınların sayı 

isə 839,2 min nəfər və ya 146,6 faiz artaraq 1799,2 min nəfərə çatmış; əhalinin tərkibində 

kişilərin xüsusi çəkisi 0,8 faiz bənd artaraq 49,0 faizdən 49,8 faiz yüksəlmiş, qadınların xüsusi 

çəkisi isə 0,8 faiz bənd azalaraq 51,0 faizdən 49,0 faizə düşmüşdür. Bu illərdə respublikamızda 

yaşayan 20-24 yaşda olan kişilərin sayı 36,4 min nəfər və ya 111,0 faiz artaraq 330,4 min 

nəfərdən 366,8 min nəfər, qadınların sayı cəmi 11,7 min nəfər və ya 103,3 faiz artaraq 356,8 

min nəfərdən 368,5 min nəfərə; 25-29 yaşda olan kişilərin sayı 114,4 min nəfər və ya 134 faiz 

artaraq 335,6 min nəfərdən 450 min nəfərə; qadınların sayı isə 107 min nəfər və ya 128,8 faiz 

artaraq 370,7 min nəfərdən 477,7 min nəfərə gəlib çatmışdır (5;8). 
Cədvəl 5. 

Azərbaycan Respublikası və regionlarda əhalinin sayı və  tərkibi (min nəfər) 
  

İqtisadi rayonlar 

2005-ci il 2015-ci il 2024-cü il 2005-2024-cü illərdə 

% 

2015-2024-cü 

illərdə % 

Azərbaycan Respublikası 8447,4 9593 10180,8 120,5 106,1 

Şəhər əhalisi 4423,4 5098,3 5547,8 125,9 108,8 

Kənd əhalisi 4024,0 4694,7 4633,0 115,1 98,7 

1. Bakı şəhəri 1919,4 2204,2 2344,9 122,2 106,4 

2. Naxçıvan MR 377,8 439,8 468,6 124,1 106,5 

Şəhər əhalisi 110,9 128,2 166,2 149,9 129,6 

Kənd əhalisi 266,9 311,6 302,4 113,3 97,1 

3. Abşeron-Xızı 450,9 551,8 876,5 194,4 158,8 

Şəhər əhalisi 419,2 508,1 754,7 393,1 148,5 

Kənd əhalisi 31,7 43,7 121,8 384,2 278,7 

4. Dağlıq Şirvan 266,8 304 320,4 192,1 105,4 

Şəhər əhalisi 81,0 104,3 111,6 137,8 97,0 

Kənd əhalisi 185,8 199,3 208,8 112,4 104,4 

5. Gəncə-Daşkəsən 542,5 589,5 597,8 110,2 101,4 

Şəhər əhalisi 387,0 418,0 425,4 109,9 101,8 

Kənd əhalisi 155,5 171,5 172,4 110,9 100,5 

6. Qarabağ 780,3 858,4 741,3 95,0 86,4 

Şəhər əhalisi 261,2 288,4 244,9 93,8 84,9 

Kənd əhalisi 518,9 570,0 496,4 95,7 87,1 

7. Qazax-Tovuz 585,4 651,3 677,8 115,8 104,1 

Şəhər əhalisi 139,4 153,0 166,4 119,7 108,7 

Kənd əhalisi 446,3 498,3 511,4 103,0 102,6 

8. Quba-Xaçmaz 466,1 525,7 547,1 117,4 104,1 

Şəhər əhalisi 154,9 175,8 184,2 118,9 104,8 

Kənd əhalisi 311,2 349,9 362,9 116,6 105,2 

9. Lənkəran-Astara 779,5 893,3 937,7 120,3 105,0 

Şəhər əhalisi 182,0 242,8 246,8 135,6 101,6 

Kənd əhalisi 597,5 650,5 690,9 115,6 106,2 

10. Mərkəzi Aran 630,9 699,7 720,6 114,2 103,0 

Şəhər əhalisi 271,1 291,8 295,3 109,0 101,2 

Kənd əhalisi 359,8 407,9 425,3 118,2 104,3 

11. Mil-Muğan 422,2 486,6 520,2 123,2 106,9 

Şəhər əhalisi 103,1 126,4 133,6 129,6 105,7 

Kənd əhalisi 319,1 360,3 390,4 122,3 108,3 

12. Şəki-Zaqatala 545,6 599,9 626,6 112,7 104,6 

Şəhər əhalisi 134,3 169,3 177,7 132,3 105,0 

Kənd əhalisi 411,5 430,6 448,9 109,1 146,7 

13. Şərqi-Zəngəzur 276,3 370,6 302,5 109,5 81,6 

Şəhər əhalisi 54,9 65,0 64,6 117,7 99,4 

Kənd əhalisi 222,3 255,6 237,9 107,0 93,8 

14. Şirvan-Salyan 408,9 468,2 494,8 121,8 110,7 

Şəhər əhalisi 211,2 223,2 231,3 109,5 103,6 

Kənd əhalisi 197,7 245,0 263,3 133,2 107,5 

Mənbə; Cədvəl [5] mənbəyi əsasında müəllif tərəfindən hazırlanmışdır. 

      

        Qeyd edə bilərik ki, müqayisə edilən dövrdə 20-24 yaşda olan kişilərin sayı həmin yaşda 

olan qadınların sayından 3,1 dəfə, artım faizi isə 3,3 dəfə; 25-29 yaşda olan kişilərin sayı isə 

qadınların sayından 6,9 faiz, artım faizi isə 5,2 faiz bənd yüksək olmuşdur. Onu da nəzərə alsaq 

ki, 2023-cü ildə respublikamızda diri doğulmuş 112,6 min nəfər uşağın 36,4 min nəfəri və ya 

32,3 faizi, o cümlədən şəhər yerlərində diri doğulmuş 54,4 min nəfər uşağın 14,6 min nəfəri və 

ya 26,8 faizi; kənd yerlərində isə diri doğulmuş 58,2 min nəfər uşağın  21,8 min nəfəri və ya 

37,4 faizi 20-24 yaşda olan anaların, müvafiq surətdə şəhər yerlərində diri doğulmuş uşaqların 

18,2 min nəfəri və ya 33,5 faizi; kənd yerlərində diri doğulmuş uşaqların isə 15,6 min nəfəri və 

ya 26,7 faizi; 25-29 yaşda olan anaların payına düşmüşdür [5; 8], onda həmin anaların 

ölkəmizin əhalisinin təbii təkrar istehsalındakı rolunu sübut etməyə ehtiyac qalmır. 

       Burada onu da qeyd etmək lazımdır ki, demoqrafiya elmində belə bir ümumi 

qanunauyğunluq vardır ki, əhalinin əvvəlki sayındakı sadə təkrar  istehsalını təmin etmək üçün 

gərək ümumi doğum əmsalı ən azı 2,15 təşkil etsin. Real doğum əmsalını bu göstəriciyə (2,15-

ə) bölməklə əhalinin təkrar istehsalı tipini müəyyən etmək olar. Əgər real ümumi doğum əmsalı 

2,15-dən kiçik olarsa bu o deməkdir ki, doğumun intensivliyi aşağıdır və sonrakı nəsillərdən 

olan insanların sayı əvvəlki nəsillərdən olan insanların sayından az olacaqdır. Bu əmsal 4,3-dən 

yuxarı olduqda doğumun intensivliyinin də yuxarı olduğu və hər bir sonrakı nəsillərdən olan in-

sanların sayının əvvəlki nəsillərdən olan insanların sayından təqribən iki dəfə çox olacağını de-

məyə əsas verir. Ümumiyyətlə götürüldükdə isə demoqrafiya elmində qəbul edilmiş qanunauy-

ğun hal olaraq ümumi doğum əmsalı 2,15-lə 4,3 arasında tərəddüd edirsə bu o deməkdir ki, 

doğumun intensivliyinə yüksək və nə də aşağı səviyyədə deyil, orta səviyyədədir. Belə bir 

ümumi qanunauyğunluq da vardır ki, ölüm səviyyəsinin mövcud durumu nəzərə alınmaqla fer-

til yaşda (15-49 yaş) olan qadınların hər biri həmin yaş dövrü ərzində orta hesabla ən azından 

2,1-2,3 nəfər uşaq doğmalıdır ki, nəslin sadə təkrar istehsalını təmin etmək mümkün olsun. Yə-

ni, ata və ananı əvəzləmək mümkün olsun. Apardığımız tədqiqatların nəticələri göstərir ki, 

ölkəmizdə əhalinin normal təkrar istehsalı prosesini həyata keçirmək üçün respublikamızda 

mövcud olan və yeni yaradılan ailələrin ən azı 70-80 faizində 2-3 nəfər; o cümlədən ailələrin 

40-45 faizində 2 nəfər; 30-40 faizində isə 3 nəfər uşaq doğulub tərbiyə edilməlidir. Ancaq, son 

illərdə bütün dünyada olduğu kimi Azərbaycan Respublikasında da əhalinin təbii təkrar 

istehsalının əsas göstəricisi olan ümumi nəsilvermə (Fertil əmsalı) sürətlə azalmaqda davam 

etməkdədir. Belə ki, əgər bu göstəricinin səviyyəsi 2011-ci ildə 2,4, o cümlədən şəhər 

yerlərində 2,2; kənd yerlərində 2,6 təşkil etmişdirsə 2023-cü ildə xeyli azalaraq müvafiq 

surətdə 1,6; 1,4 və 1,8 olmuşdur [5; 6]. 

        Hazırda nəsilvermə əmsalı dünyada 2,4; inkişaf etmiş ölkələrdə - 1,6; inkişaf etməkdə olan 

ölkələrdə - 2,6; nisbətən zəif inkişaf etmiş ölkələrdə - 4,2; dünyanın ən çox əhalisinin yaşadığı 

Çində - 1,8; Hindistanda – 2,3; ABŞ-da – 1,8; dünyanın ən böyük müsəlman ölkələri – 

Pakistanda – 3,1; İranda – 2,0; Türkiyədə - 2,1; Ərəbistanda – 2,4; BƏƏ-də - 1,8; keçmiş sovet 

respublikalarında: Rusiyada – 1,6; Belorusda – 1,6; Ukraynada – 1,3; Estoniyada – 1,6; 

Latviyada – 1,7; Litvada – 1,6; Özbəkistanda – 2,5; Qazaxıstanda – 3,0; Qırğızıstanda – 3,1; 

Tacikistanda – 3,8; Türkmənistanda – 3,”; Gürcüstanda – 2,1; Ermənistanda – 1,6 və sair təşkil 

edir. Burada onu da vurğulamaq lazımdır ki, respublikamızda keçirilmiş əhalinin 

siyahıyaalınması məlumatlarına əsasən 2009 və 2019-cu illər ərzində ölkənin qadın əhalisi 

arasında 0-14 yaşda olanların sayı 151,7 min nəfər və ya 12,6 faiz azalaraq 1226,8 min 

nəfərdən 1075,1 min nəfərə, onların cəmi qadın əhalisi arasındakı xüsusi çəkisi isə 3,0 faiz 

bənd azalaraq 24,5 faizdən 21,5 faizə fertil yaşda, yəni 15-49 yaşda olan qadınların sayı isə 

11,1 min nəfərə artmasına baxmayaraq cəmi qadın əhalisi arasındakı onların xüsusi çəkisi isə 

2,6 faiz bənd azalaraq 25,6 faizdən 23,0 faizə düşmüşdür [5; 6].  

Cədvəl 6. 

Azərbaycan Respublikasında onun iqtisadi rayonlarında əhalinin cins quruluşu (2024) 
 Azərbaycan Respublikası Şəhər 

Azərbaycan Respublikası 10180.8 5067.2 5113.6 50.2 5547.8 4633 

Bakı şəhəri 2344.9 1150.0 1194.9 51.0 2344.9 - 

Naxçıvan MR 468.6 233.9 234.7 50.1 166.2 302.4 

Abşeron-Xızı 432.8 218.9 213.9 49.4 319.0 113.8 

Dağlıq Şirvan 320.4 161.2 158.2 49.4 111.6 208.8 

Gəncə-Daşkəsən 597.8 296.8 301.0 50.3 425.4 172.4 

Qarabağ 741.3 374.7 366.6 49.4 244.9 496.4 

Qazax-Tovuz 677.8 339.5 338.3 49.9 166.4 511.4 

Quba-Xaçmaz 547.1 275.2 271.9 49.7 184.2 362.9 

Lənkəran-Astara 937.2 473.4 464.3 49.5 246.8 690.4 

Mərkəzi Aran 720.6 356.2 364.4 50.5 295.3 425.3 

Mil-Muğan 524.2 261.8 262.4 50.0 133.8 390.4 

Şəki-Zaqatala 302.5 152.3 150.2 49.6 64.6 237.9 

Şirvan-Salyan 494.8 244.8 250.0 50.5 231.3 263.5 

Mənbə; Cədvəl [5] mənbəyi əsasında müəllif tərəfindən hazırlanmışdır. 

 

         Bütün bunlar isə onu deməyə əsas verir ki, gələcəkdə qeyd edilən yaşda olan qızların 

sayının mütləq və nisbi qaydada azalması ölkəmizdə demoqrafik vəziyyətin kəskinləşməsinə və 

buradan irəli gələn bir çox mənfi sosial-iqtisadi, sosial-demoqrafik və sosial-psixoloji nəticələrə 

gətirib çıxara bilər. Qeyd edilən yaş qruplarından olan gənclər arasında qızların xüsusi 

çəkisinin azalmasının əsas səbəblərindən biri də son onilliklər ərzində bəzi ailələrdə qız 

uşaqlarının doğulmasının süni yollarla qarşısının alınmasında ibarətdir. Belə ki, uzun illərin və 

tarixi inkişafın sınağından çıxmış demoqrafik hadisə və proseslərdə baş vermiş qanuna-

uyğunluq onu göstərir ki, bir qayda olaraq diri doğulan hər 100 qız uşağına 105-106 oğlan 

uşağı doğulur [2;10]. Bu qanunauyğunluğu əsas götürsək məlum olur ki, müstəqilliyimizə 

qovuşma ərəfəsində, yəni 1990-cı ildə ölkəmizdə hər 100 nəfər diri doğulan qız uşaqlarına 

düşən diri doğulan oğlan uşaqlarının sayı 106,5 nəfər, o cümlədən şəhər yerlərində 106,4, kənd 

yerlərində isə 106,5 nəfər; 1993-cü ildə müvafiq surətdə 107,2; 107,8 və 106,7 nəfər təşkil 

etmişdirsə, 1995-ci ildə xeyli artaraq müvafiq surətdə - 110,1; 113,1 və 107,7 nəfər təşkil etmiş 

və sonrakı illərdə isə daha da çoxalmağa başlamışdır. Bu dəyişiklikləri aşağıdakı 9-cu cədvəlin 

məlumatlarından aydın görmək mümkündür. Həmin cədvəlin məlumatlarından məlum olur ki, 

hər 100 diri doğulan qız uşaqlarına düşən oğlanların sayı özünün ən yüksək səviyyəsinə 1999-

2009-cu illərdə gəlib çatmış, yəni bu göstərici 114,5-117,6 nəfər, o cümlədən şəhər yerlərində 

115,6-119,0 nəfər təşkil etmiş, kənd yerlərində isə bu göstəricinin səviyyəsi indiyədək yüksək 

olaraq qalmaqdadır. Əlbəttə, diri doğulan uşaqların arasında qızların sayının mütləq və nisbi 

surətdə azalması heç şübhəsiz ki, yaxın və uzaq gələcəkdə ölkəmizdə əhalinin cins quruluşunun 

pozulmasına və buradan irəli gələn bəzi demoqrafik çətinliklərə, xüsusilə də gənclərin ailə 

qurmasının çətinləşməsinə, əhalinin artım surətinin azalmasına gətirib çıxara bilər [9; 11]. 

Çünki doğulan uşaqların sayı konkret ərazidə məskunlaşmış əhalinin tərkibində reproduktiv 

(doğmaq qabiliyyəti) qabiliyyətə malik olan qadınların sayından və onların ailə qurması 

vəziyyətindən çox asılıdır. Ona görə də ana bətnində ikən qız uşaqlarının dünyaya gəlməsinin 

süni yollarla qarşısının alınmasına dövlət səviyyəsində qadağa qoyulmalı və həmin prosesə 

müdaxilə edən tibb işçilərinə qarşı inzibati və hüquqi cəhətdən məsuliyyətə cəlb edilməsinə 

dair tədbirlər sistemi işlənib hazırlanmalı və həyata keçirilməlidir. 
Cədvəl 7. 

Azərbaycan Respublikasında diri doğan hər 100 nəfər qız uşağına düşən oğlanların sayı (nəfər)  
Azərbaycan Respublikasında 

cəmi diri doğulan uşaqlar  

(nəfər) 

Onlardan 

Şəhər yerlərində Kənd yerlərində 

O

düşən 

oğlanlar O
ğ

la
n

la
r 

Q
ız

la
r 

Hər 100 

qıza 

düşən 

oğlanlar O
ğ

la
n

la
r 

Q
ız

la
r 

Hər 100 

qıza düşən 

1960 85221 80628 105,7 34015 31970 106,4 51206 48658 105,2 

1970 7700 73976 104,1 32341 30944 104,5 44659 43032 103,4 

1980 93739 87892 106,6 38933 36652 106,2 40665 38724 105,0 

1990 94385 88604 106,5 44331 41677 106,4 50054 46927 106,5 

1993 90342 84276 107,2 42423 39360 107,8 47919 44916 106,7 

1995 75105 68210 110,1 34519 30536 113,1 40586 37674 107,7 

1999 62759 54780 114,5 27211 22872 119,0 35548 31908 114,0 

2000 62590 54404 115,1 26900 22731 118,3 36690 31673 112,7 

2003 61299 52168 117,5 27803 23254 119,5 33496 28914 115,9 

2005 76180 65721 115,9 34705 29636 117,1 41474 36065 114,2 

2009 82216 69923 117,6 40171 34529 116,3 42045 35394 118,8 

2010 89134 76509 116,5 43802 37950 115,6 45332 38559 117,7 

2015 88415 77795 113,6 43037 38112 113,0 45378 38276 118,5 

2019 75160 66019 113,9 36366 32299 112,6 38794 33720 115,1 

2020 67407 59164 113,4 32547 28968 112,4 34860 30196 115,5 

2021 60184 52100 115,5 28507 25258 113,0 31677 26842 118,0 

2023 59814 52806 113,3 28539 25911 110,1 31275 26895 116,3 

Mənbə; Cədvəl [5] mənbəyi əsasında müəllif tərəfindən hazırlanmışdır. 

         

       Respublikamızda diri doğulan uşaqların və əhalinin hər 1000 nəfərinə düşən doğulanların 

sayının azalmasına təsir edən əsas demoqrafik amillərdən biri də son 18 il (2005-2023-cü illər) 

ərzində respublikamızda doğuşların sayının (ölü doğulanlar da nəzərə alınmaqla) 20,8 faiz 

azalaraq 141,1 mindən 111,8 minə düşməsinə rəğmən, abortların sayı təqribən 4,0 dəfə artaraq 

19,6 mindən 78,8 minə çatmış və nəticədə hər 100 doğuşa düşən abortların sayı təqribən 3,4 

dəfə artaraq 13,9-dan 46,9-a yüksəlmişdir. Ayrı-ayrı yaş qruplarından olan qadınlar arasında bu 

göstərici xeyli fərqli olmuşdur. Belə ki, əgər müqayisə edilən dövrdə 15-49 yaşda olan hər 1000 

qadına düşən abortların sayı 3,6 dəfə artaraq 7,8-dən 27,9-za çatmışdırsa 20-24 yaşlı qadınlar 

arasında 2,1 dəfə artaraq 12,8-dən 26,5-ə; 25-29 yaşda olan qadınlar arasında 1,7 dəfə artaraq 

18,9-dan 59,1-ə; 30-34 yaşlı qadınlar arasında 3,1 dəfədən çox artaraq 14,5-dən 46,9-za; 35 və 

yuxarı yaşda olan qadınlar arasında isə 3,8 dəfədən çox artaraq 3,3-dən 12,7-yə qalxmışdır. Ən 

acınacaqlı hal isə ondan ibarətdir ki, ölkəmizdə nikaha daxil olma yaşı 18 yaş müəyyən edildiyi 

halda 15-17 yaşda olan qızlar arasında bu göstərici 2010-cu ildən sonra 0,2-0,6 arasında 

tərəddüd etmiş; 18-19 yaşlı qadınlar arasında isə 3,5 dəfə artaraq 5,5-dən 19,2-yə qalxmışdır 

[5]. Bütün bunlar isə heç şübhəsiz ki, ölkəmizdəki demoqrafik vəziyyətə mənfi təsirini 

göstərməmiş deyildir. Məlumdur ki, əhalinin təbii təkrar istehsalının əsasını kişi və qadınların 

nikaha daxil olmaları təşkil edir. Bu isə o deməkdir ki, əhalinin nikah və boşanma səviyyəsi 

ölkəmizdə yaranmış demoqrafik vəziyyətə təsir edən ən başlıca amillərdən biridir. Nikah isə 

ailənin yaranması və uşaqların doğulmasının ilkin şərtidir. Ölkədə qəbul edilmiş qayda və 

qanunlara uyğun olaraq nikahın bağlanıb-bağlanmamasından asılı olmayaraq ərlə-arvad 

arasında daha çox həqiqi və səmimi münasibətlərin mövcud olması da mühüm şərtdir. Ancaq 

nikahın hüquqi forması da cəmiyyətin diqqətindən kənarda qala bilməz. Buna səbəb isə nikah-

dan kənar doğum hadisəsinin də mövcud olmasıdır. Bizim ölkəmizdə həqiqi nikah dedikdə 

nikahın ər və arvad tərəfindən VADQ orqanlarında rəsmən bağlanması başa düşülür. Çünki ər 

və arvad arasında hüquqi münasibət onların nikahlarının VADQ orqanlarında qeyd etdirilməsi 

ilə müəyyən edilir. Ailənin qurulması nikahın bağlanması, dağılması isə boşanma ilə bağlıdır. 

Buna görə də mühüm demoqrafik hadisə kimi nikah və boşanmaların artıb-azalması nəslin da-

vam etdirilməsi, əhalinin təbii təkrar istehsalı, insan potensialının formalaşması və inkişafının 

təmin edilməsi baxımından böyük maraq doğurur [11; 22]. 

        Azərbaycan Respublikasının Prezidenti İlham Əliyevin “15” noyabr 2011-ci il tarixli 

sərəncamı ilə Azərbaycan Respublikasında kişi və qadınlar üçün nikaha daxil olmaq yaşı 18 

yaş olaraq müəyyənləşdirilərək qanuniləşdirilmişdir. Bu yaş həddi bəzi zəruri hallarda yerli 

dövlət orqanlarının qərarı ilə 1 yaş azaldıla bilər. Azərbaycan Respublikasında 2005-2023-cü 

illərdə nikah və boşanmaların vəziyyətində baş vermiş dəyişiklikləri 10-cu cədvəlin 

məlumatlarından görmək olar. Həmin məlumatlardan görünür ki, qeyd edilən dövrdə 

respublikamızda nikahların sayı 24,4 faiz azalaraq 71643-dən 54200-ə; boşanmaların sayı isə 

əksinə 2,4 dəfədən çox (243,8 faiz) artaraq 8895-dən 17191-ə, o cümlədən müvafiq surətdə 

şəhər yerlərində nikahların sayı 13,0 faiz azalaraq 35593-dən 30971-ə; boşanmaların sayı isə 

2,4 dəfədən çox (243,8 faiz) artaraq 8895-dən 21688-ə çatmışdır. Bu illər ərzində şəhər 

yerlərində nikahların sayı 13,0 faiz azalaraq 35593-dən 28858-ə düşmüş, boşanmaların sayı isə 

2,2 dəfə artaraq 6964-dən 14840-a qalxmışdır; kənd yerlərində isə müvafiq surətdə nikahların 

sayı şəhər yerlərində olduğuna nisbətən daha sürətlə, yəni 29,7 faiz azalaraq 26050-dən 25342-

yə düşmüş; boşanmaların  sayı isə yenə də şəhər yerlərində olduğuna nisbətən daha da  sürətlə, 

yəni təqribən 3,2 dəfə (319,1 faiz) artaraq 2031-dən 6848-ə qalxmışdır [5]. 
Cədvəl 8. 

Müstəqillik dövründə Azərbaycan Respublikası, şəhər və kəndlərində əhalinin nikah və boşanmaları  

 Ölkə üzrə Şəhər yerlərində Kənd yerlərində 

N
ik

a
h

la
rı

n
 s

a
y

ı 

(n
əf

ər
) 

B
o

şa
n

m
a

la
rı

n
 s

a
y

ı 

(n
əf

ər
) 

Əhalinin hər 

1000 nəfərinə 

N
ik

a
h

la
rı

n
 s

a
y

ı 

(n
əf

ər
) 

B
o

şa
n

m
a

la
rı

n
 s

a
y

ı 

(n
əf

ər
) 

N
ik

a
h

la
rı

n
 s

a
y

ı 

(n
əf

ər
) 

B
o

şa
n

m
a

la
rı

n
 s

a
y

ı 

(n
əf

ər
) 

N
ik

a
h

la
rı

n
 s

a
y

ı 

(n
əf

ər
) 

B
o

şa
n

m
a

la
rı

n
 s

a
y

ı 

(n
əf

ər
) 

N
ik

a
h

la
rı

n
 s

a
y

ı 

(n
əf

ər
) 

B
o

şa
n

m
a

la
rı

n
 s

a
y

ı 

(n
əf

ər
) 

N
ik

a
h

la
rı

n
 

sa
y

ı 

B
o

şa
n

m
a

la
rı

n
 

sa
y

ı 

2005 71643 8895 8,5 1,1 35593 6864 8,1 1,6 36050 2031 9,1 0,5 

2010 79772 9061 8,9 1,0 41502 6753 8,8 1,4 37580 2308 9,0 0,6 

2015 68773 12764 7,2 1,3 36623 8658 7,2 1,8 32150 4106 7,2 0,9 

2019 63869 17148 6,4 1,7 32984 11210 6,3 2,1 30885 5938 6,6 1,3 

2020 35348 14628 3,5 1,5 18314 9531 3,5 1,8 17034 5097 3,6 1,1 

2021 56314 17191 5,6 1,7 30971 11226 5,8 2,1 25343 5965 5,4 1,3 

2022 61939 15983 6,1 1,6 32985 10612 6,0 1,9 28954 5371 6,3 1,5 

2023 54200 21688 5,3 2,1 28858 14840 5,2 2,7 25342 6848 5,5 1,5 

2005-2023-cü 

illərdə 

%-lə 

75,6 243,8 -3,2 +1,0 87,0 216,2 -2,9 +1,1 70,3 319,1 -3,6 +1,0 

Mənbə; Cədvəl [5] mənbəyi əsasında müəllif tərəfindən hazırlanmışdır. 

 

      Eyni vəziyyəti həmin göstəricilərin əhalinin hər 1000 nəfərinə düşən sayı haqqında da 

demək olar. Belə ki, əgər qeyd edilən dövrdə ölkə üzrə əhalinin hər 1000 nəfərinə düşən 

nikahların sayı 3,2 bənd azalaraq 8,5-dən 5,3-ə düşmüşdürsə, boşanmaların sayı 1,0 bənd 

artaraq 1,1-dən 2,1-ə qalxmış; müvafiq surətdə şəhər yerlərində nikahların sayı 2,9 bənd 

azalaraq 8,1-dən 5,2-ə düşmüş; boşanmaların sayı 1,1 bənd artaraq 1,6-dan 2,7-yə qalxmış; 

kənd yerlərində isə şəhər yerlərinə nisbətən nikahların sayı daha sürətlə, yəni 3 bənd azalaraq 

9,1-dən 5,5-ə; boşanmaların sayı isə şəhər yerlərinə nisbətən xeyli az, yəni 1 bənd artaraq 0,5-

dən 1,5-ə yüksəlmişdir. Tədqiq edilən dövrdə (2005-2023-cü illər) respublikamızın ayrı-ayrı 

iqtisadi rayonlarında, onların şəhər və kənd yerlərində nikah və boşanmaların səviyyəsində baş 

vermiş dəyişikliklər fərqlənib. Araşdırmalardan aydın olur ki, 2005-2023-cü illəri əhatə edən 

18 il ərzində respublikamızın bütün iqtisadi rayonlarında, onların şəhər və kənd yerlərində 

əhalinin hər 1000 nəfərinə düşən nikahların sayı daimi azaldığı halda, bunun əksinə olaraq 

boşanmaların sayı durmadan artmışdır. Ölkə miqyasında əhalinin hər 1000 nəfərinə düşən 

nikahların sayı 34,6 faiz azalaraq 8,1-dən 5,3-ə düşmüş; boşanmaların sayı isə 1,9 dəfədən çox 

(191 faiz) artaraq 1,1-dən 2,1-ə qalxmışdır. Ölkəmizin ayrı-ayrı iqtisadi rayonlarında əhalinin 

hər 1000 nəfərinə düşən nikahların sayının ən çox azalması Abşeron-Xızı (54,3 faiz) və 

Naxçıvan MR-da (50,5 faiz); ən az azalması isə Qazax-Tovuz (17,6 faiz); Gəncə-Daşkəsən 

(27,8 faiz) və Şərqi-Zəngəzur (29,2 faiz); boşanmaların sayının ən çox artımı isə Mil-Muğan 

(450 faiz); Qarabağ (388,9 faiz); Naxçıvan MR (333,3 faiz); Qazax-Tovuz, Lənkəran (283,3) 

və Dağlıq-Şirvan (271,4 faiz); ən aşağı artımı isə Abşeron-Xızı (166,7 faiz); Quba-Xaçmaz 

(180,0 faiz); Şirvan-Salyan (225faiz) iqtisadi rayonlarında qeydə alınmışdır. 2023-cü ilin rəsmi 

statistikasına əsasən Azərbaycan Respublikasının iqtisadi rayonları arasında əhalinin hər 1000 

nəfərinə düşən nikahların ən yüksək səviyyəsi Quba-Xaçmaz (10,2 nikah); Naxçıvan MR, 

Dağlıq-Şirvan (9,9 nikah); Abşeron-Xızı, Şirvan-Salyan (9,2 nikah) və Lənkəran-Astara (9,0 

nikah); ən aşağı səviyyəsi isə Qarabağ (6,1 nikah), Gəncə-Daşkəsən (7,2 nikah) və Qazax-

Tovuz (7,4 nikah); boşanmaların ən yüksək səviyyəsi isə Bakı  şəhəri (2,0 boşanma); Dağlıq-

Şirvan (1,5 boşanma), Abşeron-Xızı və Gəncə-Daşkəsən (1,2 boşanma); 2023-cü ildə isə 

nikahların ən yüksək səviyyəsi Qarabağ (6,5 nikah); Şərqi-Zəngəzur (6,3 nikah) və Qazax-

Tovuz (6,1 nikah); ən aşağı səviyyəsi isə Naxçıvan MR (4,9 nikah); Abşeron-Xızı (4,2 nikah) 

və Gəncə-Daşkəsən (5,2 nikah); boşanmaların ən yüksək səviyyəsi isə Bakı şəhərində (3,1 

boşanma), Şəki-Zaqatala (2,7 boşanma); Gəncə-Daşkəsən (2,5 boşanma); Şərqi-Zəngəzur (2,4 

boşanma); Qarabağ (2,3 boşanma); Naxçıvan MR və Abşeron-Xızı (2 boşanma) iqtisadi 

rayonlarda qeydə alınmışdır. Bu göstəricilər iqtisadi rayonların şəhər və kənd yerlərində də 

xeyli fərqlənməklə diqqəti cəlb edir. Rəsmi statistik məlumatlara əsasən 2023-cü ildə 

respublikamızda nikaha daxil olmuş 54200 bəyin 9541nəfərini və ya 18,3 faizini 18-24 yaşda 

olanlar; 22484  nəfəri və ya 41,5 faizini 25-29 yaşda olanlar; eyni sayda nikaha daxil olmuş 

gəlinlərin isə 223 nəfərini və ya 0,4 faizini 18 yaşadək olanlar, 32671 nəfərini və ya 60,3 faizini 

18-24 yaşa olanlar; 10776 nəfərini və ya 20,7 faizini isə 25-29 yaşda olanlar təşkil etmişlər. Bu 

göstəriciləri boşanan bəy və gəlinlərin yaş durumu üzrə nəzərdən keçirdikdə isə aydın olur ki, 

2023-cü ildə respublikamızda 21688 nəfər boşanmış kişilərin 471 nəfəri və ya 2,2 faizi 18-24 

yaşda olanların; 5358 nəfəri və ya 24,7 faizi 25-29 yaşda olanların; eyni sayda boşanmış 

qadınların isə 2621 nəfəri və ya 21,8 faizi 18-24 yaşda olanların; 4819 nəfəri və ya 22,1 faizi 

isə 25-29 yaşda olan gənclərin payına düşmüşdür. Bütünlükdə götürüldükdə isə 2023-cü ildə 

ölkəmizdə boşanan kişilərin 70,1 faizi; boşanan qadınların isə 79,5 faizi 18-39 yaşında 

olanların payına düşmüşdür [5]. 

       Ölkəmizdə boşanmaların ən geniş vüsət aldığı son 13 il ərzində (2010-2023-cü illər) onun 

ümumi sayı 196,6 min və öhdəsindəki uşaqların ümumi sayı 145,3 min nəfər təşkil etmişdir. 

2023-ci ildə respublikamızda boşanan qadınların 59,8 faizini uşağı olanlar, o cümlədən 26,3 

faizini 1 uşağı olanlar, 33,8 faizini isə iki və daha çox uşağı olanlar təşkil etmişlər. Burada 

diqqəti çəkən əsas məqamlardan biri də ondan ibarətdir ki, boşanan kişi və qadınların 26,7 faizi 

5 ilə qədər, 26,8 faizi 5-9 ilə qədər, 35,7 faizi 10-19 ilə qədər, 10,8 faizi 20 il və yuxarı 

müddətdə ailə həyatı yaşamış insanların payına düşür [5]. 

http://www.es-journal.az/


  AMEA İctimai Elmlər Bölməsi 

Xəbərlər İqtisadiyyat Seriyası Elmi-Praktiki Jurnal  

News of the Department of Social Sciences 

ANAS Economics Series | Scientific-Practical Journal 

www.es-journal.az 

 
 

 

 

      Qeyd etmək lazımdır ki, hələ də respublikamızda diri doğulan uşaqların xeyli bir qismi 

rəsmi qeydə alınmamış nikahdan doğulanların payına düşür. Belə ki, əgər 2000-ci ildə 

ölkəmizdə rəsmi qeydə alınmamış nikahdan doğulan uşaqlar diri doğulan bütün uşaqların 5,4 

faizini, o cümlədən şəhər yerlərində 7,7, kənd yerlərində 3,6 faizini təşkil etmişdirsə 2023-cü 

ildə bu göstəricinin səviyyəsi artaraq ölkə üzrə 13,9 faizə, o cümlədən şəhər yerlərində 11,1 

faizə, kənd yerlərində isə 16,5 faizə yüksəlmişdir. Rəsmi qeydə alınmamış nikahda olan 

qadınların sayı isə qeyd edilən dövrdə (2000-2023-cü illər) təqribən 2,5 dəfə artaraq (247,6 

faiz) 6,3 min nəfərdən 15,6 min nəfərə çatmışdır [5]. Ölkəmizdə nikah və boşanmalar sahəsində 

belə vəziyyətin yaranması müxtəlif səbəblərlə, o cümlədən ayrı-ayrı yerlərdə mövcud 

qanunvericilik aktlarının tələblərinə etinasızlıq göstərilməsi, bir-çox valideynlərin qızlarını 

təhsildən ayırıb vaxtından əvvəl ərə vermələri və bu zaman onların VADQ orqanlarına deyil, 

din xadimlərinə müraciət edərək kəbin kəsdirmələri, bəzi qızların isə, hətta, kəbinləri belə 

olmadan ərə verilməsi və sairlə bağlıdır. 

       Bütünlükdə götürüldükdə demoqrafik inkişaf sahəsində, o cümlədən də nikah və 

boşanmalarda yaranmış vəziyyət ayrı-ayrılıqda götürülən hər hansı bir və ya bir neçə amillə 

deyil, kompleks sosial-iqtisadi, demoqrafik, sosial-psixoloji, fizioloji, mədəni, mənəvi-əxlaqi 

və sair amillərlə bağlıdır və bütün bunlar ilk növbədə hər bir ailədə özünü büruzə verir. Ona 

görə də ailənin öyrənilməsinə, bu sahədə bir çox elm sahəsindən olan nümayəndələrin iştirakı 

ilə kompleks xarakterli tədqiqatlar aparılmasına; ailənin müqəddəsliyinin geniş təbliğ 

edilməsinə, bu işə ibtidai təhsil məktəblərindən başlanılmasına; ailənin sevgi-məhəbbət 

üzərində qurulmasının zəruriliyinin təbliğinə geniş yer verilməli, ailənin möhkəm təməllər 

üzərində qurulmasına köməklik göstərilməsinə xüsusi qayğı və diqqətlə yanaşılması 

bütünlükdə cəmiyyətin, hər bir vətəndaşın, cəmiyyət üzvünün və dövlətin əsas vəzifəsi sayılır. 

Hazırda ailə siyasəti ölkəmizdə uğurla həyata keçirilməkdə olan dövlətin sosial siyasətinin 

mühüm prioritet istiqamətlərindən birini təşkil edir. Azərbaycan Respublikasının Prezidenti 

İlham Əliyev ailə dəyərlərinə yüksək qiymət verərək “22” aprel 2009-cu ildə Azərbaycan 

Respublikası Nazirlər Kabinetinin iclasındakı çıxışında demişdir ki: “Mən məsuliyyətlə deyə 

bilərəm ki, bizim xalq üçün ailə dəyərləri doğmadır və ürəyə yaxındır. Həqiqətən də bu, bizim 

milli dəyərlərimizdir. Bizim ölkənin inkişafında, müstəqilliyimizin daha da möhkəm-

ləndirilməsi hədəflərində və milli dəyərlərin tam oturuşması üçün ailə dəyərlərinin üstün 

tutulması mübahisəsizdir [12;13]. Ancaq çox təəssüflər olsun ki, Azərbaycan Respublikasının 

Dövlət Statistika Komitəsi tərəfindən 2011-ci il sentyabr ayının 19-29-da ölkə ərazisində 

keçirilmiş “Azərbaycanda boşanma hallarının səbəblərinin öyrənilməsinə dair” statistik 

müşahidə materiallarına əsasən müəyyən edilmişdir ki, ölkəmizdə 18 yaşadək qızların cəmi 

37,4 faizi öz arzusu ilə; 25,9 faizi valideynlərinin təzyiqi ilə; 10,7 faizi ailənin maddi 

vəziyyətinin çətin olması ilə; 7,9 faizi ərinin maddi durumunun yaxşı olması ilə; 6,4 faizi isə 

qaçırılması ilə əlaqədar olaraq nikaha daxil olmuşlar [5; 6]. Bu neqativ halların qarşısının 

alınması hər şeydən əvvəl ailənin bir sosial təsisat kimi möhkəmləndirilməsini tələb edir. Bir 

çox görkəmli dünya demoqraflarının da haqlı olaraq düşündüyü kimi, bu problemin həll 

edilməsi çox dərin və geniş tədqiqatlar aparılmasını tələb edir [5]. 

        O ki, qaldı konkret olaraq boşanmaların surətlə artmasının qarşısının alınmasına burada 

qəti resept vermək çətindir. Bəzi  müəlliflər bu məsələnin həllinə birtərəfli yanaşaraq boşanma-

nın baş verməsini əsas etibarilə ər-arvadın xasiyyətlərinin uyğun gəlməməsi, evlənənlərin ər-

arvadlıq, ana və atalıq rolunu yerinə yetirməyə hazır olmamaları, xəyanət, hissiyyatın itirilməsi, 

sərxoşluq, düşünmədən, götür-qoy etmədən tələsik evlənmək kimi səbəblərlə izah edərək, onun 

sosial, iqtisadi, tibbi, psixoloji, etnik və sair bu kimi əsl səbəblərindən yan keçirirlər. Buna görə 

də hazırda ölkə demoqrafları, sosioloqları, psixoloqları, iqtisadçı və sair elm sahələrində məş-

ğul olan digər alimlərimizin diqqəti məhz həmin amillərin kompleks şəkildə tədqiq edilib öyrə-

nilməsinə, milli və regional xüsusiyyətlər nəzərə alınmaqla boşanma və ayrılma hallarının sü-

rətlənməsinin qarşısının alınması üçün zəruri olan tədbirlər sisteminin işlənib hazırlanması və 

həyata keçirilməsinə yönəldilməlidirlər. Bununla yanaşı, gələcəkdə nəinki hər bir ailədə, həm 

də orta və ali məktəblərdə gənclərin ailə qurmağa hazırlanması, onlarda bunun üçün mənəvi-

psixoloji hazırlıq yaradılması, ailə, ər-arvadlıq, ata-analıq, qardaş-bacılıq funksiyalarının yerinə 

yetirilməsinin nə qədər şərəfli və müqəddəs olduğunu, boşanmanın və bunun nəticəsində atasız 

və yaxud da anasız qalmağın, habelə tək uşaqlılığın, qardaş-bacısızlığın mənfi cəhətləri, cəmiy-

yətdə ailənin və uşaqların nə kimi böyük rola malik olması geniş təbliğ edilib gənclərin şüuruna 

aşılanması da bu tədbirlər sisteminə daxil edilməli və mühüm bir vəzifə kimi qarşıda durmalıır. 

Nəslin kəsilməsi prosesi kimi başa düşülən ölüm hadisəsi isə doğumdan sonra ölkə əhalisi-

nin artıb-azalmasına, cins-yaş quruluşuna və milli tərkibinin dəyişilməsinə təsir edən ikinci 

mühüm amildir [11]. Hazırda dünyanın əksəriyyət ölkələrində olduğu kimi respublikamızda da 

əhalinin formalaşmasında onun doğum səviyyəsi ilə yanaşı, ölüm səviyyəsi də özünəməxsus rol 

oynayır. 2023-ci ilin rəsmi statistik məlumatlarına əsasən əhalinin hər 1000 nəfərinə düşən 

ölənlərin sayı dünyada – 8 nəfər; o cümlədən keçmiş Sovet Respublikaları Rusiya 

Federasiyasında  - 14 nəfər; Ukraynada – 21 nəfər; Belorusda – 13 nəfər; Moldovada – 14 

nəfər; Qazaxıstanda – 7 nəfər; Qırğızıstanda – 5 nəfər; Tacikistanda – 5 nəfər; Türkmənistanda 

– 7 nəfər; Özbəkistanda – 5 nəfər; Estoniyada – 13 nəfər; Latviyada – 16 nəfər; Litvada – 19 

nəfər; Ermənistanda – 9 nəfər; Gürcüstanda – 6 nəfər; Azərbaycan Respublikasında isə - 6 

nəfərdir. Tədqiqatlar göstərir ki, hazırda respublikamızın ayrı-ayrı iqtisadi rayonlarında 

əhalinin hər 1000 nəfərinə düşən ölənlərin sayı respublikamızda 5,9 nəfər təşkil etməklə ayrı-

ayrı iqtisadi rayonlarda 3,9 nəfərlə (Lənkəran-Astara) 8,8 nəfər (Şərqi-Zəngəzur) arasında 

tərəddüd etməklə dəyişmiş və 2000-ci illə müqayisədə bəzi iqtisadi rayonlarda onun artması ilə, 

digərlərində isə azalması ilə müşahidə olunmuşdur. 9-cu cədvəlin məlumatlarından aydın olur 

ki, müqayisə edilən dövrdə (2000-2023-cü illər) ölkənin bəzi iqtisadi rayonlarında əhalinin hər 

nəfərinə düşən ölənlərin sayı 105,2 faizlə (Bakı şəhəri) 214,6 faiz bənd (Şərqi-Zəngəzur) 

arasında artaraq dəyişdiyi halda, digərlərində 13 faiz bənd (Naxçıvan MR) 30,4 faiz bənd 

arasında (Lənkəran-Astara) azalmaqla dəyişmişdir. Həmin məlumatlara əsasən respublikamızda 

ölənlərin əksəriyyəti yeni törəmələr (12,3-16,3 faizi) və qan dövranı sistemi xəstəliklərindən 

(55,6-60 faizi) ölənlərin payına düşür [5]. Aşağıdakı cədvəldə verilmiş məlumatlardan görünür 

ki, 2005-2023-cü illəri əhatə edən 18 il ərzində respublikamızda ölənlərin arasında bəzi 

infeksion və parazitar xəstəliklərdən ölənlərin payı azalaraq 2,4 faizdən 1,3 faizi; qan dövranı 

sistemi xəstəliklərindən ölənlərin payı 56,5 faizdən 55,2 faizə düşdüyü halda yenitörəmələrdən 

ölənlərin payı 12,3 faizdən 16,3 faizə, tənəffüs sistemi xəstəliklərindən ölənlərin payı 0,6 

faizdən 2 faizə; həzm sistemi xəstəliklərindən ölənlərin payı isə 0,6 faizdən 2,3 faizə 

qalxmışdır. 

Ölkədə ölən əhali üzrə göstəricilər Bakı şəhərində az, Naxçıvan MR və ölkəmizin digər 

rayonlarında isə xeyli fərqli olaraq dəyişmişdir. Hazırda Bakı şəhərində ölənlərin 53,0 faizi qan 

dövranı sistemi xəstəliklərindən; 16,8 faizi yenitörəmələrin; Naxçıvan MR-da isə 52,6 faizi qan 

dövranı sistemi xəstəliklərindən; 15,7 faizi yenitörəmələrdən; digər regionlarda isə 56,4 faizi 

qan dövranı sistemi xəstəliklərindən, 16,2 faizi yenitörəmələrdən ölənlərin payına düşür. 

Cədvəl 9. 

Azərbaycan Respublikasının regionalarında əhalinin hər 100 nəfərinə düşən ölənlərin sayı   
 2000-ci il 2023-cü il 2000-2023-cü illərdə %-lə 

Azərbaycan Respublikası  5,4 5,4 100 

Bakı şəhəri 5,8 6,1 105,2 

Naxçıvan MR 5,4 4,7 87,0 

Abşeron-Xızı 5,1 6,1 119,6 

Dağlıq-Şirvan 6,9 6,1 88,4 

Gəncə-Daşkəsən 6,3 7,0 111,1 

Qarabağ  4,3 5,7 132,6 

Qazax-Tovuz 7,3 7,7 105,5 

Quba-Xaçmaz 7,3 6,0 82,2 

Lənkəran-Astara 5,6 3,9 69,6 

Mərkəzi-Aran 6,5 4,4 75,4 

Mil-Muğan 5,4 6,5 120,4 

Şəki-Zaqatala 5,5 4,3 78,2 

Şərqi-Zəngəzur 4,1 8,8 214,6 

Şırvan-Salyan 5,5 6,7 121,8 

Mənbə; Cədvəl [5] mənbəyi əsasında müəllif tərəfindən hazırlanmışdır. 

 

       Diqqəti çəkən məqamlardan biri ondan ibarətdir ki, müqayisə edilən dövrdə bütün 

səbəblərdən ölən əhalinin sayı 115,8 faiz artaraq 51,9 min nəfərdən 60,1 min nəfərə qalxmasına 

rəğmən qan dövranı sistemi xəstəliklərindən ölənlərin sayı 112,9 faiz artaraq 29392 nəfərdən 

33183 nəfərə; yenitörəmələrdən ölənlərin sayı 153,9 faiz artaraq 6381 nəfərdən 9818 nəfərə, o 

cümlədən Bakı şəhərində qan dövranı sistemi xəstəliklərindən ölənlərin sayı 104,6 faiz artaraq 

7228 nəfərdən 7563 nəfərə, yenitörəmələrin sayı isə 135,4 faiz artaraq 1771 nəfərdən 2398 

nəfərə qalxmış; Naxçıvan MR-da qan dövranı sistemi xəstəliklərindən ölənlərin sayı 0,2 faiz 

azalaraq 1155 nəfərdən 1153 nəfərə düşmüş; yenitörəmələrdən ölənlərin sayı isə 131,3 faiz 

artaraq 262 nəfərdən 344 nəfərə qalxmış; digər iqtisadi rayonlarda isə qan dövranı sistemi 

xəstəliklərindən ölənlərin sayı 117,4 faiz artaraq 21009 nəfərdən 24467 nəfərə, 

yenitörəmələrdən ölənlərin sayı isə 162,7 faiz artaraq 4348 nəfərdən 7074 nəfərə yüksəlmişdir. 
Cədvəl 10. 

Azərbaycan Respublikasının regionlarında ölən əhalinin əsas səbəbləri  (%) 

xəstəlikləriən 

Tələffüz sistemi 

xəstəliklərdən 

Həzm 

sisteminin 

xəstəliklərdən 

Azərbaycan Respublikası 

2005 51962 2,4 12,3 56,5 0,6 0,6 

2015 54697 0,9 13,3 60,0 3,1 5,2 

2023 60150 1,3 16,3 55,2 2,0 2,3 

Bakı şəhəri 

2005 12046 235 2,0 82,9 2,0 3,7 

2015 12485 1,2 15,7 61,0 1,2 4,0 

2023 14261 2,4 16,8 53,0 1,5 3,6 

Naxçıvan MR 

2005 2111 2,3 12,4 54,7 5,9 10,5 

2015 1859 0,9 15,1 54,6 3,2 7,9 

2023 2194 0,4 15,7 52,6 5,6 5,6 

Digər regionlar 

2005 37805 2,2 11,5 55,6 7,2 6,5 

2015 40353 8,3 12,5 60,0 3,7 5,4 

2023 43695 1,0 16,2 56,4 2,0 3,6 

Mənbə; Cədvəl [5] mənbəyi əsasında müəllif tərəfindən hazırlanmışdır. 

      Onu da qeyd etmək lazımdır ki, 2024-cü ilin əvvəlinə olan məlumatlara əsasən Azərbaycan 

Respublikası əhalisinin sayı 10180,8 min nəfər təşkil etmişdir ki, onun da 2344,9 min nəfəri və 

ya 23,0 faizi Bakı şəhərinin, 468,6 min nəfəri və ya 4,6 faizi Naxçıvan MR-nın, 7767,3 min 

nəfəri və ya 72,4 faizinin isə digər regionların payına düşməsinə rəğmən [5], respublikamızda 

bütün səbəblərdən ölən 60,2 min nəfər əhalinin 14,3 min nəfəri və ya 23,8 faizi, 

yenitörəmələrdən ölən 9,8 min nəfərin 2,4 min nəfəri və ya 24,5 faizi; qan dövranı sistemi 

xəstəliklərindən ölən 33,2 min nəfərin7,6 min nəfəri və ya 22,9 faizi Bakı şəhərinin; bütün 

səbəblərdən ölənlərin 9,2 min nəfəri və ya 3,6 faizi; yenitörəmələrdən ölənlərin 0,3 min nəfəri 

və ya 3,1 faizi; qan dövranı sistemi xəstəliklərindən ölənlərin 1,2 min nəfəri və ya 3,6 faizi 

Naxçıvan MR-nın; bütün səbəblərdən ölənlərin 43,7 min nəfəri və ya 72,6 faizi; yeni 

törəmələrdən ölənlərin 7,1 min nəfəri və ya 72,4 faizi, qan dövranı sistemi xəstəliklərindən 

ölənlərin isə 24,5 min nəfəri və ya 73,6 faizi isə digər regionların payına düşmüşdür. 2023-cü 

ilin məlumatlarına əsasən həmin ildə ölkəmizdə ölən əhalinin 41,8 faizi 0-64 yaşda olanların, o 

cümlədən 4,9 faizi 0-14; 2,6 faizi 15-29; 34,3 faizi 30-64 yaşında olan əhalinin, 58,2 faizi isə 

65 və yuxarı yaşda olanların, o cümlədən 25,2 faizi 65-74; 18,0 faizi 75-84; 15,0 faizi isə 85 və 

yuxarı yaşda olanların payına düşmüşdür. 14-cü cədvəldə öz əksini tapmış rəsmi statistik 

məlumatlardan görünür ki, respublikamızın ayrı-ayrı iqtisadi rayonlarında ölən əhalinin yaş 

quruluşu bir-birindən xeyli fərqli surətdə özünü təzahür etdirir. Belə ki, əgər Bakı şəhərində 

ölən əhalinin 41,2 faizi 0-64 yaşında olanların, 58,2 faizi 65 və yuxarı yaşında olanların payına 

düşürsə, bu göstərici müvafiq surətdə Naxçıvan MR-da 40,5 və 59,5 faiz; Abşeron-Xızıda – 

44,3 və 55,7 faiz, dağlıq Şirvanda – 42,5və 52,5 faiz; Gəncə-Daşkəsəndə - 41,8 və 58,2 faiz; 

Qarabağda – 42,5 və 57,5 faiz; Qazax-Tovuzda – 38,9 və 61,1 faiz; Quba-Xaçmazda – 43,3 və 

56,7 faiz; Lənkəran-Astarada – 42,5 və 57,5 faiz; Mərkəzi-Aranda – 43,0 və 57,0 faiz; Mil-

Muğanda – 44,1 və 55,0 faiz; Şəki-Zaqatalada – 39,3 və 60,7 faiz;  Şərqi-Zəngəzurda 39,0 və 

61,0 faiz; Şirvan-Salyanda isə 45,5 və 54,5 faiz təşkil edir. Ölkəmizdə və onun iqtisadi 

rayonlarında, şəhər və kənd yerlərində körpə ölümünün vəziyyətinə gəldikdə isə bunu 14-cü 

cədvəlin məlumatlarından aydın görmək olar. Həmin məlumatlara əsasən son 13 il (2010-2023-

cü illər) ərzində respublikamızda ölən hər 1000 nəfər diri doğulmuş 1 yaşınadək ölən uşaqların 

sayı 1,6 dəfədən çox (161,6 faiz) artaraq 11,2 nəfərdən 18,1 nəfərə, o cümlədən şəhər 

yerlərində 1,5 dəfədən çox (151,7 faiz) 14,5 nəfərdən 24,2 nəfərə; kənd yerlərində isə 1,5 

dəfədən çox (153,1 faiz) artaraq 8,1 nəfərdən 12,4 nəfərə qalxmışdır. Bu göstərici ayrı-ayrı 

iqtisadi rayonlarda Abşeron-Xızı iqtisadi rayonu istisna edilməklə 127,2 faizlə (Bakı şəhəri) 

342,8 faiz arasında, o cümlədən şəhər yerlərində 106,4 faizlə (106,4 faiz) 508,0 faiz (Mərkəzi-

Aran) arasında; kənd yerlərində isə Abşeron-Xızı, Şərqi-Zəngəzur və Şəki-Zaqatala iqtisadi 

rayonları istisna edilməklə 108,5 faizlə (Gəncə-Daşkəsən) 183,1 faiz arasında (Mil-Muğan) 

tərəddüd edərək dəyişmişdir. Burada onu da qeyd etmək lazımdır ki, 2023-cü ildə hər 1000 

nəfər diri doğulan uşaqlara düşən ölənlərin sayı dünyada 3 nəfər; Qərbi Avropada 3 nəfər; Şərqi 

Avropada 5 nəfər; Cənubi Avropada 3 nəfər; keçmiş Sovet Respublikaları – Rusiya 

Federasiyasında 4,6 nəfər, Belorusda 2,4 nəfər, Moldovada 9 nəfər,  Qazaxıstanda 24 nəfər, 

Qırğızıstanda 8 nəfər; Tacikistanda 25 nəfər; Türkmənistanda 33 nəfər; Özbəkistanda 9 nəfər; 

Estoniyada 2,2 nəfər; Latviyada 2,4 nəfər; Litvada 3 nəfər; Ermənistanda 7 nəfər; Gürcüstanda  

8 nəfər, Azərbaycanda isə 18,1 nəfər olmuşdur [5; 14; 20]. 

       Hazırda Azərbaycan Respublikasında hər 1000 nəfər diri doğulan 1 yaşadək uşaqlara düşən 

ölüm səviyyəsi xeyli yüksəkdir və son illərdə xeyli artmışdır. Həmin cədvəlin məlumatlarına 

əsasən 2010-cu ilə nisbətən respublikamızda qeyd edilən göstəricinin səviyyəsi təqribən 1,7 

dəfə (166,9 faiz), o cümlədən şəhər yerlərində təqribən 1,7 dəfə (166,9 faiz), kənd yerlərində 

isə 1,5 dəfədən çox (153,1 faiz) artmışdır. Bu göstərici 2010-cu ildə ölkənin ayrı-ayrı iqtisadi 

rayonlarında Abşeron-Xızı istisna olmaqla 127,2 faizlə (Bakı şəhəri) 243,8 faiz; o cümlədən 

şəhər yerlərində 108,7 faizlə (Şirvan-Salyan) 378,8 faiz (Lənkəran-Astara); kənd yerlərində isə 

Abşeron- Xızı və Şərqi-Zəngəzur istisna olmaqla 108,5 (Gəncə-Daşkəsən) 183,1 faiz (Mil-

Muğan) arasında tərəddüd etməklə dəyişmişdir. 2023-cü ilin məlumatlarına əsasən hər 1000 

nəfər diri doğulan bir yaşınadək ölənlərin sayının ən yüksək səviyyəsi Abşeron-Xızı (23,4 

nəfər), Dağlıq-Şirvan, Gəncə-Daşkəsən (20,1 nəfər) və Mərkəzi-Aran (18,8 nəfər); ən aşağı 

səviyyəsi Abşeron-Xızı (3,9 nəfər); Qarabağ, Şərqi-Zəngəzur (12,8 nəfər), o cümlədən şəhər 

yerlərində ən yüksək səviyyəsi Lənkəran-Astara (44,7 nəfər); Şərqi-Zəngəzur (37,8 nəfər); 

Qazax-Tovuz (33,4 nəfər); Quba-Xaçmaz (28,4 nəfər) və Mil-Qarabağ (27,5 nəfər); ən aşağı 

səviyyəsi Abşeron-Xızı (7,9 nəfər); Şirvan-Salyan (11,2 nəfər) və Şərqi-Zəngəzur (11,3 nəfər); 

kənd yerlərində isə ən yüksək səviyyəsi Mərkəzi-Aran (17,7 nəfər), Dağlıq-Şirvan (16,8 nəfər) 

və Gəncə-Daşkəsən (14 nəfər); ən aşağı səviyyəsi isə Naxçıvan MR (1,9 nəfər); Abşeron-Xızı 

(7,1 nəfər) və Şəki-Zaqatala (9,9 nəfər) iqtisadi zonalarında qeydə alınmışdır. Bu göstəricilərin 

səviyyəsi Qazax-Tovuz iqtisadi rayonunun şəhər yerlərində - 33,4 nəfər; Lənkəran-Astaranın 

şəhər yerlərində - 44,7 nəfər; Şəki-Zaqatalanın şəhər yerlərində 37,8 nəfər; Mil-Muğanın şəhər 

yerlərində 27,5 nəfər; Quba-Xaçmazın şəhər yerlərində - 28,4 nəfər; Zaqatala rayonunun şəhər 

yerlərində - 60,2 nəfər; Bərdə rayonunun kənd yerlərində - 49,1 nəfər, Zaqatala rayonunun 

kənd yerlərində - 30,1 nəfər, Masallı rayonunun şəhər yerlərində - 37,1 nəfər, Şamaxı 

rayonunun kənd yerlərində - 41,4 nəfər təşkil etmişdir [5]. 

       Həmin məlumatlara əsasən, respublikamızda hər 10.000 nəfər diri doğulan uşaqlara düşən 

ölənlərin sayı 1,6 dəfədən çox (161,0 faiz) artaraq 112,5 nəfərdən 181,1 nəfərə, o cümlədən 

perinatal dövr üzrə meydana çıxan bəzi hallardan ölənlərin sayının təqribən 5,4 dəfə (536,6 

faiz) artmasına rəğmən bəzi infeksion və parazitar xəstəliklərdən ölənlərin sayı 43,3 faiz 

azalaraq 7,4 nəfərdən 4,2 nəfərə; tənəffüs sistemi xəstəliklərindən  ölənlərin sayı 76,8 faiz 

azalaraq 32,4 nəfərdən 9,2 nəfərə; anadangəlmə anomaliyalar (inkişaf qüsurları) deformasiyalar 

və xromosom pozuntulardan ölənlərin sayı 41,0 faiz azalaraq 20,5 nəfərə; travmalar, zəhərlən-

mələr və xarici təsirlərin digər nəticələrindən ölənlərin sayı isə 16,7 faiz azalaraq 1,8 nəfərdən 

20,5 nəfərdən 12,1 nəfərə düşmüşdür. Nəticədə bütün səbəblərdən ölən körpə uşaqların ölüm 

səbəbləri arasında bəzi infeksion və parazitar xəstəliklərdən ölənlərin xüsusi çəkisi 5,0 faiz 

bənd azalaraq 6,1 faizdən 1,1 faizə; müvafiq surətdə tənəffüs sistemi xəstəliklərindən ölənlərin 

xüsusi çəkisi 23,2 faiz bənd azalaraq 32,4 faizdən 9,2 faizə, travmalar, zəhərlənmələr və xarici 

təsirlərin nəticələrindən ölənlərin xüsusi çəkisi 0,8 faiz bənd azalaraq 1,6 faizə düşmüş; 

perinatal dövr üzrə meydana çıxan bəzi hallardan ölənlərin xüsusi çəkisi 61,2 faiz bənd artaraq 

1,9 faizdən 63,1 faizə; anadangəlmə anomaliyalar (inkişaf qüsurları) deformasiyalar və 

xromosom pozuntuların xüsusi çəkisi isə 4,9 faiz artaraq 1,8 faizdən 6,7 faizə yüksəlmişdir. 

Tədqiq edilən dövrdə ölkəmizdə əhalinin, o cümlədən uşaqların ölüm səviyyəsində yaranmış 

vəziyyətə əhaliyə göstərilən səhiyyə xidmətinin səviyyəsi də təsirsiz qalmamışdır. Müasir 

dövrdə Respublikamızda səhiyyənin əsas inkişaf göstəricilərində baş vermiş dəyişikliklər 11-ci 

cədvəldə öz əksini tapmışdır. Həmin məlumatlardan görünür ki, son 17 il ərzində (2006-2023-

cü illər) səhiyyənin inkişaf səviyyəsini səciyyələndirən göstəricilərin demək olar ki, 

əksəriyyətində müsbət dəyişikliklər deyil, mənfi meyllər baş alıb getmişdir. Belə ki, 2006-

2023-cü illərdə respublikamızda bütün ixtisaslardan olan həkimlərin sayının cəmi 109,8 faiz, 

əhaliyə ambulatoriya-poliklinika yardımı müəssisələrinin sayının cəmi 104,4 faiz; 

ambulatoriya-poliklinika müəssisələrinin gücünün (bir növbədə gəlişlərin sayı) cəmi 103,3 faiz 

artmasından başqa yerdə qalan bütün əsas göstəricilərinin səviyyəsi əhəmiyyətli dərəcədə 

azalmışdır.  

        Təkcə bunları demək kifayətdir ki, 2006-2023-cü illərdə ölkəmizdə əhalinin hər 10000 

nəfərinə düşən bütün ixtisaslardan olan həkimlərin sayı 9,1 faiz bənd azalaraq 36,3 nəfərdən 

33,0 nəfərə; orta tibb işçilərinin sayı 24,3 faiz bənd azalaraq  72,1 nəfərdən 55,9 nəfərə, 

xəstəxana çarpayılarının sayı isə 1,5 dəfədən çox (54,1 faiz) azalaraq 81,7-dəfədən 37,5-ə 

düşmüşdür. 
Cədvəl 11. 

Azərbaycan Respublikasında səhiyyənin əsas inkişaf göstəricilərinin dinamikası  

Bütün ixtisaslardan olan həkimlərin sayı  

(min nəfər) 

30,6 33,1 32,5 31,8 33,6 109,8 

Əhalinin hər 10,000 nəfərinə düşən bütün 

ixtisaslardan olan həkimlərin sayı (nəfər) 

36,3 36,8 33,9 32,0 33,0 90,9 

Orta tibb işçilərinin sayı (min nəfər) 60,8 60,1 54,9 55,7 55,6 91,4 

Əhalinin hər 10,000 nəfərinə düşən orta tibb 

işçilərinin sayı (nəfər) 

72,1 66,8 57,3 55,9 54,6 75,7 

Xəstəxana müəssisələrinin sayı (vahid) 729 516 559 570 338 46,4 

Onlardan: Xəstəxana çarpayılarının sayı (min 

vahid) 

68,9 45,8 44,9 44,3 38,2 55,4 

Əhalinin hər 10,000 nəfərinə düşən xəstəxana 

çarpayılarının sayı (vahid) 

81,7 50,9 46,9 44,5 37,5 45,9 

Xəstə uşaqlar üçün çarpayıların sayı (vahid) 11,7 7,0 6,1 6,0 4,3 36,7 

Hamilə və zahı qadınlar üçün  

çarpayıların sayı (vahid) 

7,4 4,6 4,6 4,4 3,5 47,3 

Əhaliyə ambulatoriya-poliklinika yardımı 

göstərən müəssisələrin sayı (vahid) 

1595 1688 1750 1726 1665 104,4 

Onlardan: qadın məsləhətxanalarının və qadın 

məsləhətxanası olan müəssisələrin sayı(vahid) 

321 214 137 137 106 33 

Uşaq poliklinikaları və uşaq şöbəsi olan tibb 

müəssisələrinin sayı (vahid) 

602 258 250 248 230 33,2 

Ambulatoriya-poliklinika müəssisələrinin gücü 

(bir növbədə gəlişlərin sayı) – min nəfər 

104,1 102,1 107   106,5 107,5 103,3 

Əhalinin hər 10,000 nəfərinə 123,4 113,6 111,6 107 105,6 85,6 

Körpələr evlərinin sayı (vahid) 4 4 4 4 3 75 

Onlardakı yerlərin sayı (vahid) 37 355 215 215 200 54,1 

Onlardakı uşaqların sayı (nəfər) 156 143 179 121 82 50,6 

Mənbə; Cədvəl [5] mənbəyi əsasında müəllif tərəfindən hazırlanmışdır. 

 

        Azərbaycan Respublikasının ayrı-ayrı iqtisadi rayonlarında səhiyyənin inkişafının əsas 

göstəricilərinin müasir səviyyəsini isə 18-ci cədvəlin məlumatlarından aydın görmək olar. 

Həmin cədvəlin məlumatlarından görünür ki, ilin əvvəlində respublikamızda əhalinin hər 10 

min nəfərinə düşən həkimlərin sayı ölkə üzrə 33 nəfər təşkil etməklə ayrı-ayrı iqtisadi 

rayonlarda 5,2 nəfərlə (Şərqi-Zəngəzur) 97 nəfər (Bakı şəhəri) arasında; müvafiq surətdə orta 

tibb işçilərinin sayı 17,9 nəfərlə (Şərqi-Zəngəzur) 104,6 nəfər (Bakı şəhəri) arasında; xəstəxana 

çarpayılarının sayı 14,3 çarpayı ilə (Qazax-Tovuz) 83,5 çarpayı (Bakı şəhəri) arasında; 

ambulatoriya-poliklinika müəssisələrinin gücü 47,4 ilə (Abşeron-Xızı) 179,3 (Naxçıvan MR) 

arasında tərəddüd etməklə dəyişir. Qeyd edilən ildə əhalinin hər 10 min nəfərinə düşən 

həkimlərin ən çox olduğu Bakı şəhərində (97,0 nəfər); Gəncə-Qazax (23,8 nəfər); Abşeron-Xızı 

(21,8 nəfər); Şəki-Zaqatala (15,9 nəfər) və Qazax-Tovuzda (14,8 nəfər) ən az olduğu Şərqi-

Zəngəzur (5,2 nəfər); Mil-Qarabağ (7,9 nəfər) və Lənkəran-Astara (9,3 nəfər); orta tibb 

işçilərinin ən çox olduğu Bakı şəhərində (104,6 nəfər); Gəncə-Daşkəsən (57,3 nəfər); Şərqi-

Zəngəzur (56,2 nəfər); Naxçıvan MR (48,7 nəfər) və Qazax-Tovuz (44,9 nəfər); xəstəxana 

http://www.es-journal.az/

çarpayılarının isə ən çox olduğu Bakı şəhərində (83,5 çarpayı); Şərqi-Zəngəzur (48,3 çarpayı); 

Gəncə-Daşkəsən (46,7 çarpayı) və Naxçıvan MR-da (36,1 çarpayı) qeydə alınmışdır [5; 6]. 
Cədvəl 12. 

Azərbaycan Respublikasının iqtisadi rayonlarında səhiyyənin əsas göstəriciləri (2024) 
 Həkimlərin 

sayı (nəfər) 

Orta tibb 

işçilərinin 

sayı (nəfər) 

Xəstəxanaların 

sayı 

Əhaliyə 

ambulatoriya-

poliklinika 

yardımı göstərən 

müəssisələrin sayı 

Ambulatoriya-

poliklinika 

müəssisələrinin 

gücü  

Azərbaycan 

Respublikasında  

33695 55591 338 1665 107549 

Bakı şəhəri 22746 24539 155 316 38143 

Naxçıvan MR 672 2280 28 113 8402 

Abşeron-Xızı 1908 3169 26 62 4152 

Dağlıq-Şirvan 333 940 4 63 2434 

Gəncə-Daşkəsən 1422 3426 19 84 7045 

Qarabağ  790 2683 14 167 7350 

Qazax-Tovuz 951 3046 9 144 5378 

Quba-Xaçmaz 714 1982 11 100 5655 

Lənkəran-Astara 870 2787 13 175 6566 

Mərkəzi Aran 1041 3020 12 91 5566 

Mil-Qarabağ 416 1475 6 97 3248 

Şəki-Zaqatala 996 3524 9 93 6130 

Şərqi-Zəngəzur 157 543 24 81 1941 

Şırvan-Salyan 679 2207 8 79 5539 

Mənbə; Cədvəl [5] mənbəyi əsasında müəllif tərəfindən hazırlanmışdır. 

           

          Nəticə  

          Demoqrafik vəziyyət ölkənin sosial-iqtisadi inkişafı üçün strateji əhəmiyyət kəsb edən 

göstəricilər sistemini əhatə edir. Azərbaycan Respublikasında son onilliklərdə əhali artımı, 

doğum və ölüm səviyyələri, miqrasiya axınları və yaş strukturunda müşahidə olunan 

dəyişikliklər demoqrafik siyasətin yenidən baxılmasını və optimallaşdırılmasını zəruri edir. 

Xüsusilə regionlar üzrə qeyri-bərabər əhali artımı, əmək qabiliyyətli əhalinin payının azalması, 

yaşlanma prosesinin sürətlənməsi və urbanizasiya təzyiqləri demoqrafik tarazlığa təsir edən əsas 

çağırışlar kimi qiymətləndirilir. Azərbaycan 2040-a qədər dayanıqlı inkişaf prioritetləri 

çərçivəsində əhalinin rifahının yüksəldilməsi, insan kapitalının inkişafı və regionlar üzrə sosial 

balansın qorunması kimi strateji məqsədləri qarşıya qoyur. Demoqrafik meyllərin davamlı 

monitorinqi və proqnozlaşdırılması isə bu məqsədlərə çatmaq üçün zəruri alət hesab olunur. 

Azərbaycanda demoqrafik sabitliyin qorunması üçün təkcə əhali artımının təşviqi deyil, həm də 

keyfiyyətli insan kapitalının formalaşdırılması vacibdir. Dövlətin sosial-iqtisadi strategiyalarında 

demoqrafik komponent daha çevik və proaktiv formada nəzərə alınmalıdır. Bununla yanaşı, 

tədqiqatlar və statistik analizlərə əsaslanan regional demoqrafik proqramlar hazırlanmalı, bu 

sahədə müasir texnologiyalardan istifadə genişləndirilməlidir. 

        Dünyada və Azərbaycanda demoqrafik dinamika cəmiyyətin sosial-iqtisadi inkişafı ilə 

qarşılıqlı əlaqədə formalaşır. Qlobal çağırışlar fonunda Azərbaycanın da üzləşdiyi doğumun 

azalması, nikah institusional zəifləməsi, regional fərqlərin artması kimi problemlər, dövlətin bu 

sahədə məqsədyönlü, elmi əsaslara söykənən demoqrafik siyasət aparmasını tələb edir. 

Apardığımız araşdırmanın nəticəsində müəyyən edilib ki, hazırda Azərbaycan Respublikasının 

demoqrafik inkişafının ümumi vəziyyəti ölkənin bütün regionlarında əhalinin doğum 

səviyyəsinin aşağı düşməsi, ölüm səviyyəsinin nisbətən sabit qalması, körpə və ana ölümünün 

yüksək olması, nikaha daxil olmaların azalması, boşanma hallarının sürətlə artıb-çoxalması, 

əhalinin yaş quruluşunda gənclərin (0-14 və 15-29 yaş) xüsusi çəkisinin azalması; 60 və yuxarı 

yaşda olanların xüsusi çəkisinin artması, əhalinin tərkibində qadınların xüsusi çəkisinin tədricən 

azalması; şəhər yerlərində yaşayan əhalinin xüsusi çəkisinin artması və sair dəyişikliklərlə 

səciyyələnir. Bütün bunların nəzərə alınıb tənzimlənməməsi gələcəkdə respublikanın demoqrafik 

inkişaf vəziyyətinin nəzərə çarpacaq dərəcədə dəyişilməsinə, dövlət tərəfindən sosial sığortanın 

və pensiya təminatının maliyyələşdirilməsinin gərginləşməsinə, azuşaqlı ailə modelinin 

formalaşmasına səbəb olmaqla, gənclər kontingentinin azalmasına və ailələrin qurulmasında 

çətinlik törədilməsinə gətirib çıxarda bilər, bu vəziyyət isə nəticə etibarilə ölkənin milli 

təhlükəsizliyinə mənfi təsir göstərə bilər. Ölkəmizdə yaranmış demoqrafik vəziyyətin və 

əhalisakinliyinin inkişaf dinamikası və quruluşunda baş vermiş dəyişikliklərin təhlil edilib 

öyrənilməsi və ümumiləşdirilməsi əsasında müəyyən edilmişdir ki, burada ilk növbədə aşağıdakı 

sosial-iqtisadi və demoqrafik problemlər həll edilməlidir: 

➢ Əhalinin doğum səviyyəsinin sürətlə azalmasına və ömür uzunluğunun nisbətən aşağı 

olmasına (xüsusilə əmək qabiliyyətli yaşda kişilər arasında) təsir edən amillərin aradan 

qaldırılması; 

➢ Nikaha daxil olma hallarının azalmasına və boşanma hallarının sürətlə artmasına təsir 

edən amillərin aşkara çıxardılıb qarşısının alınması; 

➢ Ana və uşaq ölümünün artmasına təsir edən amillərin aşkara çıxarılıb qarşısının 

alınması; 

➢ Əhalinin cins-yaş quruluşunun təkmilləşdirilməsi və əhalinin tərkibində fertil yaşda (15-

49 yaşda) qadınların xüsusi çəkisinin artmasına təsir edən amillərin gücləndirilməsi, 

qadınların, o cümlədən, gənc yaşda ana-qadınların işsizlik səviyyəsinin azaldılması; 

peşə-ixtisas və təhsil səviyyəsinin yüksəldilməsi sahəsində tədbirlərin işlənib 

hazırlanması və həyata keçirilməsinin təmin edilməsi; 

➢ Əhalinin ümumi sağlamlığının, o cümlədən, ailələrdə reproduktiv sağlamlığın 

qorunması ilə bağlı demoqrafik siyasət tədbirlərinin işlənib hazırlanması və həyata 

keçirilməsinin təmin edilməsi; 

➢ Nikaha daxil olan gənclərin tibbi-psixoloji və ailə planlaşdırılması üzrə tədbirlərin 

işlənib hazırlanması və həyata keçirilməsi; 

➢ Erkən nikaha daxil olmanın sosial-demoqrafik nəticələrinin aşkara çıxarılıb 

ümumiləşdirilməsi və onun mənfi nəticələrinin aradan qaldırılmasına dair kompleks 

tədbirlər sisteminin işlənib hazırlanması; 

➢ Azuşaqlı ailələrin sayının və xüsusi çəkisinin azalmasına təsir edən amillərin qarşısının 

alınması və ailələrdə uşaqların sayının çoxaldılmasının stimullaşdırılmasına dair təsirli 

sosial-iqtisadi tədbir sisteminin işlənib hazırlanması və həyata keçirilməsinin təmin 

edilməsi; 

➢ Uşaqların saxlanması və tərbiyəsinə yönəldilən xərclərin artırılması və bu xərclərin 

dövlət tərəfindən ödənilməsinə dair təklif və tövsiyələrin işlənib hazırlanması və həyata 

keçirilməsinin təmin edilməsi. 

        Nəhayət, bütün bu yuxarıda qeyd olunanlar onu deməyə əsas verir ki, lazımi səmərəli 

demoqrafik siyasət tədbirləri işlənib həyata keçirilməsə yaxın 15-20 il ərzində ölkə əhalisinin 

cis-yaş tərkibində və iqtisadiyyat sahələrinin ixtisaslı kadrlara, ordumuzun lazımi səviyyədə 

formalaşdırılmasının təmin edilməsi sahəsində ciddi çətinliklər yarana bilər. Bu çətinliklərin 

baş verməsinin qarşısını vaxtında almaq məqsədilə, yaxın və uzaq gələcək üçün Azərbaycan 

Respublikasının yeni “Demoqrafik inkişaf konsepsiyası” və buna uyğun “Azərbaycan 

Respublikasının demoqrafiya və əhalisakinliyi sahəsində yeni Dövlət Proqramı” işlənib 

hazırlanması və həyata keçirilməsi məqsədəuyğun olardı. 

http://www.es-journal.az/

